
.Tetapi di itoe waktoe.‘\!‘tg‘r!ﬂ‘ﬁ;,?('eug

soeda pikir serta mengambil poetoesan?"’

Kie Siang lantas mengoetaraken poetoes-
an apa jang ia telah tetepken, jalah tentang
hendak berdiriken satoe batoe Paij kehor-
matan baglj Beng Sie Aken tetapi Beng
Soe Goan dan Lauw Ke Pek masi belon
maoe trima baek itoe poetoesan, maka ber-
sama-sama dateng kemari, aken memoehoen
sri-baginda ampoenja poetoesan terlebi djace.

Mendenger ini penoetoeran, Seng Tjong
tinggal terpekoer sedjoeroes lamanja seperti
orang lagi asik berpikir, kemoedian ia ber-
kata:

.Oendang-oendang tiada ada doea matjem,
apa jang Sin Siang soeda poetoesken ada
tjotjok betoel dengen wet keadilan jang tiada
bisa diroba poela. Menoeroet Tim poenja
poetoesan, djoega tiada bisa laen dari be-
gitoe.”

Sigra djoega baginda keloearken titah
boeat silahken Beng Soe Goan dan Lauw
Ke Pek masoek mengadep.

Di hadepannja sang djoendjoengan, Beng
Soe Goan laloe menoetoerken satoe persatoe

prihal Lauw Ke Pek dalem perlomba-
han pana, tjoema bisa kenaken doea pana,
dari maloenja atawa dari sebab ingin mere-
boet perdjodoan, laloe di Siauw Tjhoen Teng
sengadja menerbitken kebakaran boeat me-
linjapken sobat, siapa beroentoeng dengen
pertoeloengannja melaekat jang sakti bisa
terloepoet dari kematian. Paling blakang
dengen mengarang tjerita djoesta soeda kla-
boein baginda sampe kedjadian dikoerniaken
pernikahan. Maka ia, Beng Soe Goan, me-
noeroet firman baginda telah serahken boeat
poetrinjia keloear menika sampe di Lauw
Hoe. Tiada njana Lauw Ke Pek jang me-
ngandelkea kemoeliain dan kebesarannja,
setaoe sebab apa mendadak binasaken djiwa
poetrinja serta kemoedian semboeniken mait.
Deuikianlah ia mengharep aken keadilannja
sri-baginda.

Baroe sadja Soe Goan brenti bitjara, Lauw
Ke Pek poen sigra madjoe ka depan ber-
loetoet di tangga sambil menjangkal toedoe-
han orang den berkata: )

»Kendati Sin boekan ada satoe poedjong-
go, tetapi dengen merangkep itoe perdjodo-
an, rasanja tiadalah terlaloe menghinaken
pada Beng Sie, apalagi boeat itoe telah di-
trima firman Ban Swee. Tiada kira, Beng

Soe Goan soeda mengadjar anaknja aken
melakoeken pemboenoean, baek djoega Sin
poenja mata tjoekoep awas, hingga tiada.
sampe binasa, hanja meloekaken sedikit (.il
bagian djidat kiri. jang sekalipoen soeda li-
wat sekean hari, toch bekas loeka masi ada
boleh diboeat boekti. Samentara Beng Sie
sendiri mengarti aken kedosadnnja, laloe
tjegoerken diri dalem Koen Beng Tie, se-
waktoe mana djoestroe ombak sedeng ber-
gloembang besar, membikin orang tiada be-
roleh kesempetan bisa tjari atawa angkat sang
mait dari dalem aer. Boleh djadi sekali itoe
mait telah dibawa anjoet oleh aer sampe
di kali besar dan kemoedian terdampar se-
taoe ka mana. Besoknja hari, Beng Soe
Goan dan poetranja dengen memperkosa
Liang-sim sendiri. dateng di roema Sin mem-
bikin roesoe tiada keroean sambil minta ganti
djiwa orang. Begitoelah Sin mengharep aken
bisa mendapet keadilan, serta memoehoen
soepaja bisa dipreksa lebi landjoet teatang
kedosaiinnja Beng Soe Goan jang soeda
adjar anak boeat lakoeken soeatoe pemboe-
noean gelap.”

.Kaloe tadinja memang Sin soeda tiada
soedi,”” membanta Soe Goan, .tentoe djoega
Sin tiada aken serahken anak sendiri boeat

keloear menika. Sebaliknja ande betoel dia
telah memboeang diri dalem aer, barang
moestail maitnja tiada bisa dapet ditjari
boeat dikombaliken pada Sin. Njatalah te-
rang Lauw Ke Pek dengen andelin diapoe-
nja pengaroeh, soeda oendjoek tingka som-
bong dan perkatadn besar di depan Sin poe-
nja anak, jang sesoedanja merasa terhina
moesti menika poela, kombali mandapet per-
lakoean jang tiada diharep, boleh djadi dalem
kedjengkelan Sin poenja anak membales
djoega dengen perkatadn-perkatadn jang tiada
sedep, maka Lauw Ke Pek jang itoe tempo
sedeng dipengaroehi oleh hawa arak, sigra
membikin binasa istrinja, kemoedian sing-
kirken mait soepaja orang tiada bisa dapet-
ken boekti atas kedosaianja. Lebi djaoe
diapoen belaga bikin loeka di djidatnja. agar
dirinja bisa terbebas Dari itoe apabila Sin
tiada bisa dapetken keadilan dalem ini per-
kara, Sin tentoe aken tinggal tiada bisa
beroleh kepoeasan dalem hati."

Adapoen sedari meliat Lauw Ke Pek am-
poenja roman jang tjakep dan gerak-gerakan
tiada tertjela, dalem hatinja Seng Tjong
diam - diam soeda merasa soeka dan bergi-
rang, maka itoe ia lantas bersabda :

~Soedalah, Keng berdoea djanganlah sa-

_.6:15_,

ling berbantahan poela.”

Dan kemoedian dengen berpaling pada
Beng Soe Goan, sri- baginda kedengeran
bersabda terlebi djace:

»Baroesan Tim djoega soeda dapet ketra-
ngan setjoekoepnja dari Kie Siang. Bahoea
kerna menginget Keng poenja poetri soeda
teriket perdjodoan jang kliroe dengen ber-
toenangan pada kaoem pengchianat negri,
hingga berarti jang dirinja bakal mendjadi
kepiran seoemoer idoep, dari itoe Tim senga-
dja koerniaken itoe perkawinan, soepaja Keng
poenja poetri bisa beroleh perdjodoan jang
setimpal. Aken tetapi tiada njana Keng poe-
nja poetri ada satoe gadis jang mempoenjai
hati keras dan bisa pegang kesoetjian diri,
diam - diam telah membekel piso sewaktoe
hendak menika, laloe lakoeken pengamoekan
serta blakangan memboeang diri dalem aer
kerna koeatir menampak kesoesahan atas
perboeatannja. Keng sendiri barang pasti
tiada poenja itoe pikiran aken menjoeroe
anak boeat memboenoe. Sebenernja adalah
Tim sendiri jang bersala dalem ini hal, kerna
soeda mendesek sehingga poetrimoe me-
ngorbanken djiwanja, maka terhadep pada
Lauw Ke Pek tiadalah ada sangkoetan soe-
atoe apa. Laen dari itoe, Keng berdoea ada

mendjadi mantri satoe keradjadn, seharoes-
nja bisa bersatoe hati dan tenaga jang ter-
koempoel boeat berkerdja goena negri. Bi-

arlah Tim harep, selandjoetnja Keng berdoea

aken bisa berada dalem keroekoenan.”

Sehabisnja bersabda begitoe, sri-baginda
lantas titah saorang oetoesan aken sigra
membawa firman pergi ka Hoen Lam boeat
sampeken pada Soen Boe dari provincie
terseboet. Siapa diwadjibken dalem tempo
jang pendek haroes lekas berdiriken dengen
ongkos negri- satoe Tijiat Gie Paij boeat
memashoerken kesetiadn dan kesoetjiannja
Beng Lee Koen.

Beng Soe Goan mantoekin kapalanja se-
raja oetjapken trima kasi atas pengoernia-
annja sang djoendjoengan.

Sesoeda itoe, baginda Seng Tjong keloe-
arken poela titah, soepaja Beng Soe Goan
bersama poetranja memangkoe kombali ma-
rikapoenja djabatan lama. Pada Lauw Ke
Pek diserahken tjap kebesaran dari Tijin
Kok Taij Tjiang Koen, mewadjibken ia ting-
gal tetep dalem keradjadn boeat mendjabat
pangkatnja itoe. Lauw Ke Pek poen menga-
toerken trima kasi atas boedinja baginda.

.Sekean lama Gie Tjhe senantiasa terke-
nang bagi sanak-soedaranja,” demikian achir-

nja berkata poela baginda keizer, .maka
bolehlah Kok Koe lantas masoek ka dalem
astana boeat berdjoempa.”

Berbareng baginda prenta saorang Thaij

"'Kam aken bawa Ke Pek masoek ka astana

Tihia Kiong boeat ketemoeken permisoeri,
begitoelah Ke Pek dengen tiada memboeang
tempo lantas mengikoet sang Thai; Kam
berdjalan masoek. Apabila sampe di depan
pintoe Tjiauw Jang Kiong, Tjhaij Kam ma-
soek lebi doeloe mengadep Lauw Hong
Houw, sembari merapport katanja :

,Atas titahnja Hoog Ja, hamba mengan-
tarken Lauw Ke Pek Kok Koe masoek da-
lem astana dan sekarang lagi menoenggoe
titah di loear.”

Terseboet Lauw Hong Houw jang me-
mangnja berasal di atas langit ampoenija bi-
dadari Tijit Lie jang mendjelma ka doenia,
dengen membawa adat-lembaga jang lemah-
lemboet serta boedi.pekerti jang dermawan
dan penjajang, maka koetika dapet denger
ini rapportan, hatinja djadi merasa sanget
girang, boeroe-boeroe ia prenta silahken Ke
Pek dateng ka dalem.

Waktoe berdjoempa, traceroeng Ke Pek
soeda mendjalanken peradatan sebegimana
moestinja orang mengadep satoe permisoeri

keizer, sedeng Hong Houw dengen ketawa
girang dan bergoembira telah berkata:

_Gie Te toch ada teritoeng satoe soedara
poetoesan peroet jang paling deket di an-
tara sekalian familie, perloe apa moesti dja-
lanken peradatan demikian.”

.Biarpoen begitoe, tetapi peradatan jang
dimoestiken bagi satoe mantri techadep
djoendjoengannija, orang tiada boleh sekali-
kali mengalpaken,” begitoelah djawabnja Ke
Pek dengen tjara amat hormatnja.

.Ja, soedalah, Gie Te boleh bangoen ber-
diri dan ambil tempat doedoek,” memerenta
lagi Lauw Houw.

Ke Pek berdoedoek di atas bangkoe soe-
laman jang terletak sedikit djaoe dari sam-
pingnja sang permisoeri, sedeng djoeroe-la-
jan poen lantas dateng menjoegoeken aer
thee. :
.Sedari kapan Gie Te soeda melangsoeng-
ken perkawinan?” menanja Lauw Houw
sesoeda orang minoem setjangkir thee, ..dan
hari apa telah sampe di kota radja?”

,Sin poenja hari kawin jalah tanggal Sie-
gwee Tijhe-dji dan tanggal Tjhe-lak lantas
brangkat djalan dari roema,” sacet Ke Pek.
.oleh kerna ada brangkat bersama - sama
Kie Siang, maka mengambil perdjalanan da-

ratan. Sampe kemari baroe ini hari djoega
dan sedari pagi begitoe masoek kota lang-
soeng dateng mengadep Ban Swee."

.Perpisain bebrapa taon, soekoer sekali
Hian Te soeda begini besar, beroman tja-
kep dan gaga, soenggoelah ini bisa teri-
toeng satoe kebroentoengan bagi familie ki-
ta,” berkata lagi sang permisoeri, .tetapi
belon tace begimanalah keadain Gie Te
dengen Beng Sie, adakah bisa idoep roekoen
dan saling menjinta ?"

~Sewaktoz kawin Beng Sie ada membekel
piso," sacet Ke Pek, ,,maka baroe sadja aken
minoem arak pergaboengan, Beng Sie soeda
tjaboet piso menjerang diri Sin, jang ber-
oentoeng bisa keboeroe berkelit, hingga tjoe-
ma meloekaken sadja di bagian djidat kiri.
Samentara Beng Sie boleh djadi takoet dosa
soeda mati memboeang diri sendiri dalem
telaga Koen Beng Tie. Besoknja Beng Soe
Goan bersama poetranja laloe dateng mem-
bikin roesoe dengen minta penggantian
djiwa anaknja prempoean. Dari itoe tadi
pagi telah bersama-sama dateng mengadep
baginda boeat moehoen keadilan.”

+Oh,” berkata sang permisoeri dengen
terprandjat, ,tiada njana Beng Sie ada be-
gitoe keras hati dan bersetia; setace begi-

mana poetoesan baginda baroesan?”

Ke Pek poen lantas menoetoerken satoe
persatoe poetoesan apa jang baginda soeda
keloearken tadi.

Poetoesan demikian memang ada adil
sekali,”” berkata Lauw Houw, ,tetapi seta-
oelah begimana' keadadn Boetjin dan Hian
Moaij di roema, adakah tiada koerang satoe
apa?”’

JAtas berkahnja redjeki jang besar dari
Nio-nio, Boetjin senantiasa dalem sehat dan
tiada koerang soeatoe apa,” saoetnja Ke
Pek, .Siauw Moaij sekarang poen soeda
besar, serta mempoenjai adat-lembaga jang
tiada tertjela, biarlah Nio-nio tracesa terla-
loe pikirin ini hal.”

Inilah soenggoe amat menggirangken,”
kata lagi Hong Houw dengen bersoeka-
tjita, sembari kemoedian keloearken titah
boeat lantas sediaken medja perdjamoearn
Kioe Liong Tok, boeat mendjamoe sang
ade sebagi pembrian slamet dateng, lebi dja-
oe sang permisoeri djoega prenta panggil
dateng Tjin Siauw Bie dan To Ham Hiang.

Tiada antara lama, keliatan soeda menda-
tengin doea orang dajang jang berparas
sanget tjantik, beroesia di antara 17 dan 18
taon. Siapa koetika setelah mendialanken

kehormatan sebegimana pantesnja, Lauw
Houw lantas prenta berdiri di samping, sem-
bari dengen ketawa berkata pada Ke Pek:

+Ini doea prempoean, jang satoe ada ber-
nama Tjin Siauw Bie, sedeng jang laen ada
To Ham Hiang, boekan sadja ada berparas
eilok, tapi djoega mempoenijai gerak-gerakan
jang tiada tertjela serta tertip-sopan, terlebi
lagi Ham Hiang ada mengarti baek dalem
ilmoe soerat. Kesajangankoe pada marika
mendateagken keinginan soepaja diaorang
bisa mendjadi orang jang betoel ; dari itoe
sekean lama marika selaloe terpisa djaoe
dari baginda, hingga kesoetjian dirinja tiada
sampe terganggoe. Sekarang ini Beng Sie
soeda wafat, biarlah ini kedoea prempoean
dikoerniaken pada Hian Te boeat goendik,
kaloe-kaloe dari marika nanti bisa peroleh-
ken poetra, toch itoe ada satoe perkara
baek, sedeng pelahan-pelahan bisa diserepin
seande ada poetri-poetrinja orang berpang-
kat, jang ternjata mempoenjain kepinteran
serta ketjantikan, Aij Ke boleh moehoenken
lagi ka hadepan bagiada, agar sala satoe
dari gadis itoe bisa dikoerniaken menika pa-
da Hian Te.”

Lauw Ke Pek oetjapken banjak trima kasi
boeat kemoerahannja Hong Houw samen-

tara sang permisoeri laloe titah Ke Pek doe-
doek minoem-makan.

~Apabila kaoeorang bisa berlakoe pantes
dan melajanin Gie Te dengen betoel, serta
bisa melahicken poetra,” demikian Lauw
Houw lebi djaoe telah membilang pada ke-
doea dajangnja itoe, .kaoeorang poenja per-
oentoengan seoemoer idoep pasti tiada sam-
pe djadi terlantar.”

Kedoea gadis itoe meliat Lauw Kok Koe
ada saorang moeda jang beroman tjakep
serta gaga, dalem hati marika djadi merasa
sepoeloe bagian poenja girang. laorang ber-
bareng madjoe ka depan, kombali membri
hormat pada Hong Houw mengatoerken tri-
ma kasinja. Dan Lauw Hauw lebi doeloe
titah Thaij Kam iringin doea djoli ketjil
boeat antarken Tjin Siauw Bie dan To Ham
Hiang ka gedong Kok Thio.

Sedeng di sini, dalem astana, di aatara
soeara tetaboean merdoe jang dimaenken
oleh dajang-dajang, Kok Koe dan Hong Houw
doedoek makan - minoem dengen goembira,
atawa sesoeda kenjang dan rasaken sedikit
mabok, Ke Pek poen lantas berpamitan pada
sang entji, keloear dari dalem astana lang-
soeng dateng ka gedong Kok Thio., djoem-
paken sang ajah serta Go Siok Nio.

Lauw Tijiat tiada loepa menanjaken kea-
dadn di dalem roema, sedeng Ke Pek poen
telah membri djawaban satoe persatoe de-
ngen baek.

Itoe malem, Lauw Ke Pek soeda tjampoer
tidoer dengen kedoea goendik jang diper-
senin oleh entjinju dan bener sekali kedoea-
aja ada gadis jang masi soetji, hingga inilah
membikin Ke Pek poenja girang tiada ter-
kata besarnja. Selaen itoe, moelai dari wak-
toe terseboet,” Ke Pek selaloe pasang koe-
ping dan menjerepin poetri bangsawan jang
pantes boeat iapoenja istri-kawin.

*
¥ ox

Terseboet di itoe hari, Nio Siang djoega
seperti laen-laennja mantri ada toeroet bet-
sidang dalem kraton, mendenger itoe soeal
perbantahan antara Beng Soe Goan dengen
Lauw Ke Pek; satoe kesangsian lantas tim-
boel dalem hatinja serta mendoega So Hoa
tentoenja ada itoe Beng Lee Koen jang di
depannja sengadja kasi nama palsoe So Jan
Swat. Djika bener demikiaa, patoet sekali
‘a ambil tindaken agar soepaja itoe ajah
dan poetri bisa bertemoe poela. Maka se-
telah poelang di gedongnja, ia teroes ma-
soek ka pertengahan blakang, di mana djoes-




troe Keng Hoedjin ada lagi berdoedoek.
Sebaliknja sang Hoedjin koetika dapet liat
soeaminja sedeng mendatengin, sigra djoega
ia bangoen berdiri boeat menjamboet, serta >
kemoedian laloe sama berdoedoek di tem-
patnja masing-masing.

_Satoe soeal akoe sekarang ada membawa
jang perloe mendapet ketrangan lebi djaoe
dan sedjelasnja dari anak kita,” demikian
Nio Siang moelai bitjara.

.Soeal apakah itoe jang Thaij Soe begi-
toe perloe hendak menanja pada anak kita?”
tanja Keng Hoedjin.

Nio Siang tjeritaken satoe persatoe apa
jang barvesan kedjadian dalem Kim Loan
Tian antara Beng Soe Goan dan Lauw Ke
Pek, serta begimana poetoesannja sri-baginda.

.Ja, soenggoe djarang bisa didapet satoe
gadis jang mempoenjai ketabahan hati be-
gitoe roepa seperti itoe Beng Sie,” katanija
Hoedjin setaja meagalem, ,meloepaken diji-
wa sendiri boeat bisa membales sakit hati-
nja diapoenja toenangan. Tetapi, ketjiwa
amat lantaran mana dia sampe mendjadi mati
dalem tjara amat menjedihken. Itoe Lauw
Ke Pek jang soeda berlakoe kedji, kerna
menjebabken binasanja satoe gadis jang soe-
tji dan keras hati, di blakang hari = traoe-

roeng dia pasti beroleh pembalesar dari
tangannja Allah "

.Hoedjin poenja perbilangan bener seka-
li,"" berkata poela Nio Siang, .tjoemalah
ada satoe hal jang membikin hatikoe merasa
bersangsi. Bahoea Beng Lee Koen ada me-
njegoerken diri dalem telaga Koen Beng Tie,
sedeng  kitapoenia anak poengoet djoega
telah memboeang diri dalem Koen Beng
Tie, maka soenggoe heran dalem waktoe
jang ampir bersamadn dan di satoe tempat
djoega soeda bisa ada sepasang gadis jang
membelah kesoetjian diri dengen djalan mem-
boeang badan dalem aer. Ini sebab, sedari
tadi akoe telah pikir-pikir, tidakah bisa djadi
So Jan Swat ada satoe nama palsoe dari
Beng Lee Koen?”

.Kesangsian begitoe poen beralesan,” me-
njacet Keng Hoedjin, .aken tetapi ande
betoel anak kita sesoenggoenja ada Beng
Sie termaksoed, begimanalah Siang Kong

- nanti hendak berboeat?"’

~Satoe hoeboengan familie tiada haroes
dipoetoesken,”” berkata Nio Siang, .maka
djiika bener So Hoa ada Beng Lee Koen,
kita wadjib dengen djalan resia antarken
poelang pada Beng Soe Goan, agar ajzh
dan anak bisa berkoempoel kombali serta




— 656 —

membikin kesedihan marike jang dipikoel be-
begitoe berat djadi ringanan.”

Tetapi,” kata lagi Hoedjin, .sedari da-
petken itoe anak, hatikoe bisa merasa sanget
seneng dan beroentoeng, maka kaloe seka-
rang mendadak moesti berpisa, akoe aken
merasa amat tiada tega serta kemoedian
tentoe alamin kesoenjian jang heibat. Dari
itoe, djika betoel dia itoe ada Beng Sie, bi-
arlah kita toelis sadja sepoetjoek soerat re-
sia boeat mewartaken ini hal pada Soe Goan,
soepaja hatinja bisa seneng dan tracesa tet-
laloe pikitin hal anaknja. Sebaliknja boeat
So Hoa, akoe ingin dia tetep bisa berade
di dampingankoe, sekali-kali akoe tiada hen-
dak kasi poelang.”

_Ha, ha,” ketawa Nio Siang, .ini tock
ada satoe kemaoean gelo! Tetapi soedalah,
kita djangan retjokin doeloe ini soeal ter-
lebi pandjang, paling perloe tjoba sadja ta-
nja ketrangan dari anak So Hoa, baroe ke-
moedian berdame lebi djaoe tindakan begi-
mana kita moesti ambil.”

Sehabisnja berkata begitoe, Nio Siang lan-
tas prenta boedak prempoeannja aken sigra
pergi oendang Siotjia dateng kemari.

Boedak jang diprenta poen sigra dateng
dengen tjepet ka bawah loteng Long Siauw

Lauw, dari mana ia kaokin katanja:

»Atas titahnja Thaij Soe dan Hoedjin, me-
ngoendang Siotjia dateng di pertengahan
blakang boeat perdameken soeatoe hal pen-
ting 1"

Sesaiit berselang, So Hoa keliatan soeda
toeroen ka bawah loteng, sambil mananja
pada sang boedak katanja:

» T haij Soe dan Hoedjin memanggil akoe
boeat oeroesan apa, adakah kaoe mendapet
taoe "

Sambil bertindak teroes, boedak terseboet
telah mendjawab atas pertanjain orang de-
ngen menoetoerken satoe persatoe tentang
hal Beng Soe Goan bersama Lauw Ke Pek
tadi pagi telah mengadep baginda keizer
boeat minta keadilan; lebi djace ia djoega
tjeritaken tentang Thaij Soe poenja kesang-
sian, maka itoe telah minta Siotjia dateng
bertemoe soepaja bisa dapetken ketrangan
jang bener, dari mana Thaij Soe berpenda-
petan hendak antar poelang Siotjia pada
orang toeanja, tetapi sebaliknja Hoedjin ke-
ras maoe menahan. '

»Tjoema lantaran satoe anak prempoean,
kedoea fihak sampe moesti minta keadilan
dari baginda keizer,” demikian So Hoa ber-
pikir dalem hatinja setelah mendenger habis

tjeritanja sang boedak. ,aken tetapi, iboe-
koe jang berdiam di Beng Hoe, pasti sela-
manja di perlakoeken baek serta idoep tiada
tersia - sia. Sebaliknja djika sekarang akoe
mengakoe di depan Thaij Soe bahoea bener
dirikoe ada Beng Sie, traceroeag akoe tetep
terpandeng sebagi anaknja satoe baboe-tete;
sedeng bila akoe tetep pada pengakoeankoe
jang soeda jalah So Jan Swat, Nio Siang
pasti tiada aken bertjoeriga poela, ‘dioega
tiada bisa djadi nanti maoe tanjaken apa-apa
pada Beng Siang Sie sendiri. Dengen begitoe,
akoe toch tetep teranggep sebegi satoe Tjian
Kim Siotjia dari Siang Hoe! Ja, siapakah
ada itoe manoesia jang begitoe bodo, lem-
parken kedoedoekan moelia boeat dateng
pada karendahan 7"

Baroe habis berpikir, So Hoa soeda sam-
pe di itoe roeangan pertengahan. Ia laloe
madjoe ka depan membri hormat pada ke-
doea orang toea itoe, baroe kemoedian am-
bil kedoedoekan di pinggir, sembari menanja :

+Hoetjin dan Boetjin soeda memanggil
anak dateng kemari, setaoe apalah jang hen-
dak diprenta?”’

Nio Siang lebi doeloe toetoerken halnja
itoe pertjektiokan antara Beng Soe Goan
dengen Lauw Ke Pek serta poetoesannja

baginda Seng Tjong, kemoedian ia teroesken
bitjaranja sambil berkata :

~Akoe pikir telaga Koen Beng Tie tjoe-
ma ada mengiterin satoe kota ketjil, moes-
tail dalem satoe waktoe jang pendek bisa
ada doea orang gadis berhati soetji berba-
reng memboeang diri dalem aer. Maka apa-
kah tiada bisa djadi kaoe ini sebenernjaada
Beng Lee Koen jang sengadja semboeniken
nama sedjati, agar tiada gampang ketacean.
Dijika bener begitoe, kaoe boleh bitjara te-
roes terang dan djangan koeatir, akoe tentoe
antarken kaoe dengen djalan resia boeat
bisa bertemoe kombali dengen ajahmoe sen-
diri.”

»Di hadepan Dji-wie Taij Djin, anak ma-
sa brani bitjara djoesta,” saocet So Hoa,
.memang bener anak ini ada berasal toe-
roenan orang miskin dan sama sekali tiada
taoe siapa itoe adanja Beng Siotjia, hingga
boeat itoe anak tentoe tiada brani akoehin
setjara memboeta. Dari itoe, biarlah Taij;
Dijin tracesa bersangsi lagi. Apalagi telaga
Koen Beng Tie betoel ketjil, tapi toch dari
oedjoeng ka oedjoeng sedikitnja poen ada
bilang poeloe paal dan menemboes sampe
ka soengi besar, moestail kaloe tjoema ter-
dapet satoe Beng Siotjia sadja.”

Mendenger ini pengakoean, Nio Siang
bersama istrinja keliatan djadi amat girang,
sembari berkata dengen soeara ampir ber-
bareng :

.Sebenernja kitaorang poen merasa amat
berat kaloe moesti ditinggalken oleh kaoe,
tetapi seande kaoe ada Beng Sie, boeat me-
njoekoepin pri - kemanoesiadn, memang wa-
djib kita moesti antar poelang pada orang
toeanja sendiri. Tetapi sekarang setelah nja-
ta kaoe boekan ada itoe gadis jang dimak-
soedken, kitaorang merasa sanget bersoe-
koer, kernma tiada ada apa-apa jang bisa
pisaken kaoe dari kita berdoea.”

Sekalipoen itoe soeal jang dibitjaraken
soeda beres, So Hoa masi teroes temenin
Nio Siang soeami-istri berdoedoek di sitoe,
boeat meroendingken laen -laen hal jang
berhoeboengan dengen kepentingan roema-
tangga. Dan sesoeda berselang sekoetika
lama poela, gadis kita ialoe berpamitan ba-
lik kombali ka atas loteng; di mana dengen
merdika ia bisa lajangken pikirannja, begi-
toelah dalem hatinja telah berpikir :

.Sedari doeloe akoe sering memoedji
bahoea Beng Siotjia ampoenja peroentoengan
amat bagoes, tetapi sekarang njatalah kala
djaoe dari akoe! Akoe bisa berdiam dalem

gedong Siang Hoe, memanggil boedjang
dan memerenta boedak dengen leloeasa, pa-
kean rebo dan makan besar dengen merdika.
Sebaliknja Siotjia bersama boedak Eng Lan
soenggoe kesian moesti terloenta-loenta en-
tah ka mana, menanggoeng berbagi - bagi
kesengsaraén hati dan kesoesahan pikiran.
Och, Allah, moedah-moedahan terkaboellah
permintadnkoe, bahoea Siotjia nanti bisa sam-
pe kemari, soepaja akoe dapet djalan aken
bisa membales boedi.”

Berpikir sampe di sini, ia djadi terkenang
aken itoe pertjampoeran dan pergaoelan se-
lama sama-sama berdiam dalem roema, aer-
matanja tiada merasa djato toeroen memba-
saken kedoea pipinja, tetapi iapoenja kese-
dihan hati tiada bisa dikentaraken pada siapa
djoega, hanja mirip terpendem.




XXIIL
Beng Lee Koen mengganti she dan me-
noekar nama. Khong Djia San me-
minda kembang dan menjamboeng
poechoen.

Sebegimana di fatsal XVIII, soeda ditje-
ritaken bahoea Beng Lee Koen bersama boe-
dak premooeaa Eng Lan, sedari itoe pag
dari tanggal Sie-gwee Tijhe-it, telah minggat
dari roemanija, teroes meneroes djalan sam-
pe kira- kira ada seperdjalanan 150 paal
lebi - koerang, baroelah iaorang brenti dan

tjari seboeah roema penginepan boeat me-
nginep. Di mana, marika minta seboeah
kamar dengen doea randjang, atawa sesoe-
danja makan kenjang laloe pada mengaso.
Dalem begitoe, Siotjia kedengeran telah
memesen pada Eng Lan, seraja berkata:
.Diikaloe ada orang tanja akoepoenja asal-
oesoel, kaoe haroes kasi penjaoetan jang
akoe ada satoe anak sekola dari kota Koen
Beng Koan, bernama Lee Koen Giok alias
Beng Tong, bermaksoed pergi ka kota ra-
dja boeat toeroet dalem examen. Samentara
kaoepoenja nama Eng Lan, ada soeatoe na-
ma jang meloeloe tjoema terpake oleh orang
prempoean, lagipoen kaoepoenja paras poen

tioekoep eilok, hingga gampang menerbitken
orang poenja ketjoerigaiin; maka itoe moe-
lai sekarang kaoepoenja nama haroes diro-
bah djoega dengen panggilan Eng Hoat.
Dan kaoe haroes inget ini semoea dengen
betoel, agar soepaja sewaktoe tempo jang
perloe kaoe tiada sampe berada dalem ke-
goegoepaa, jang sematz-mata membikin resia
kita gampang mendjadi botjor."”

Eng Lan memanggoet boeat trima baek
ini semoea pesenan,

Begitoelah semandjek itoe waktoe, madiji-
kan dan boedak meneroesken perdjalanannja
dalem tjara mirip sebegimana laen-laen pe-
lantjongan, jaitoe malest menginep di roema
penginepan dan siang kombali landjoetken
perdjalanannija, dengen Lee Koen doedoek
djoli dan Eng Lan menoenggang koeda.

Sampe di pertengahan boelan Sie - gwee,
marika sekarang soeda sampe di district Kwi
Tjioe Tjin. Di mana Eng Hoat jang me-
mang berbadan lemah, boleh djadi kerna
tiada koeat menanggoeng itoe segala ketja-
pean di perdjalanan, ia dihinggapin seroepa
penjakit, maka terpaksa moesti mentjari satoe
roema penginepan boeat berobat.

Beng Tong sendiri goenaken pengetahoe-
annja membri obat pada Eng Hoat, tetapi

sang boedak tiada djoega bisa lekas sem-
boeh. Boleh djadi ini ada tersebab jang Lee
Beng Tong sekalipoen bener paham dalem
ilmoe obat-obatan jang sekean lama ia telah
pahamken dari berbagi-bagi kitab ilmoe tha-
bib, tapi toch ia belon perna pladjarken de-
ngen practijk dalem hal memereksa orang
sakit. Demikian setelah membri obat sampe
beroentoen ampat hati, boekan sadja penja-
kitnja Eng Hoat ada mendjadi koerangan,
malahan berbalik terserang oleh demem pa-
nas-dingin.

Tanggal Diji - tjap mendatengin, tapi Eng
Hoat poenja penjakit tiada djoega keliatan
baek, samentara sepandjang brapa hari ini
oedjan selaloe toeroen tiada brentinja, ter-
kadang dalem sehari- semalem beroelang-
oelang toeroen sampe bilang blas kali.
Soenggoelah ini membikin Beng Tong me-
rasa sanget berdoeka dan pikiran koesoet.

JIni hari soeda masoek tanggal Sie-gwee
Dii-tjap,” satoe tempo Beng Tong tiada
merasa telah membilang pada Eng Hoat
jang sakit, ,sedeng belon taoe boeat sampe
ka kota radja masi ada perdjalanan brapa
djaoe lagi, maka dijikaloe kita sampe di sana
tiada keboeroe bisa berichtiar boeat toerozt
dalem examen ini kali, moesti menoenggoe

lagi boeat tiga taon ampoenja lama, tidakah
oesia jang toea keboeroe mendesek. Och,
Allah, kenapatah moesti oendmek ketegahan
sampe begitoe. :

«Siang Kong ampoenja han jang soetji
serta maksoed jang moelia, pertjajalah ten-
toe beroleh berkahnja Toehan,” menjacet
Eng Hoat tenga berbaring, ,dari itoe, bi-
arlah djangan keboeroe poetoes harepan.
Moegah segala apa jang dimaksoedken bisa
terkaboel hendaknja!"

Itoe waktoe, di dalem kamar soeda dite-
rangin oleh api pelita, menandaken hari te-
lah mendjadi petang poela, sedeng Eng Hoat
dengen tiada merasa tidoer poeles begitoe
njenjak dan Beng Tong doedoek sendirian
sambil mengadepin sang pelita. Soenji-senjap
tiada ada soeara jang kedengeran, ketjoeali
oedjan kombali membasaken boemi jang se-
bentar besar dan sebentar ketjil. .

Lee Beng Tong teroes berdoedoek sampe
djace malem, dengen berbagi-bagi kedoeka-
an dan kemasgoelan dateng soesoen - tindi
begitoe roepa, maka boeat linjapken itoe
semoea, Beng Tong memboeka iapoenja
boengkoesan ambil satoe kitab ilmoe pencen-
toen hal mengarang, bentang di atas medja
seraja boelak - balik lembarannja. Sekoetika

iapoenja napsoe kegoembirahan idoep kombali,
laloe djoega ia membatja dengen soeara pe-
lahan, tetapi kedengeran njaring dan bening.
Hingga dengen tiada sengadja ini soeara
bisa menarik perhatiannja saorang soedagar
hartawan.

Itoe soedagar ada orang berasal dari bi-
langan Ouw Kong, residentie Boe Tiiang
Hoe, afdeeling Han Leng Koan. la bernama
Khong Djia San alias Sin Djin, istrinja
Soen Sie, pada siapa ia idoep roekoen dan
manis, tetapi tiada perolehken poetra, ke-
tjoeali satoe anak prempoean jang dibri ‘na-
ma Sin Kim dan berparas eilok djoega.

Khong Djia San telah poetoes harepan
dengen beranggepan bahoea memangnja ia-
poenja nasib peroentoengan tiada aken mem-
poenjai poetra lelaki, maka itoe ia poen sa-
ma sekali tiada perna pikir boeat bergoen-
dik atawa piara bini moeda. Melaenken jang
terkandoeng dalem tjita-tjitanja, jalah kapan
poetrinja soeda roemadja - poetri, seboleh-
bolehnja ia nanti tjariken mantoe orang jang
terpladjar atawa sedikitnja anak sekolahan
jang soeda poenja gelaran Sioe Tjaij dae

jang ada harepan di blakang hari bisa men-.

djabat pangkat negri, agar dirinja sebagi
satoe mertoea dari orang berpangkat poen

ikoet terpandeng moelia, hingga tiada sia-
siaken iapoenja kekajain.

Lantaran adanja ini angen - angea, saben
kali Djia San tentoe pesen poma-poma pada
sekean banjak djomblang, boeat tjariken
mantoe anak sekolahan jang mempoenjai
kepinteran bagoes dalem ilmoe soerat. Dan
pili poenja pili, kebetoelan di itoe kota
djoega terdapet satoe Sioe Tjaij jang baroe
sadja terloeloes, bernama Koet Tjoan dan
baroe beroemoer doeapoeloe taon, djoega
masi mempoenjai kedoea orang toea, lagi
poen mempoenjai kekajain boekan ketjil,
idoep dari iapoenja hasil sawa dan ladang
jang loeas. Koet Tjoan teritoeng anak jang
paling besar, di bawahnja masi ada ampat
orang ade lelaki.

Dalem oesia ampatblas taon, Koet Tjoan
soeda toeroet madjoe di examen ketjil, amat
kebetoelan kapala examen jang diwakilken
oleh sala satoe inspecteur sekola telah ke-
loearken satoe kalimat, jalah kalimat dari
satoe karangan toea dalem kitab jang oleh
Koet Tjoan sekean lama ada dipahamken
betoel, maka dengen gampang ia bisa be-
resken karangannja dengen menjalin sadja
itoe karangan jang selaloe tertjitak di otak-
nja. Demikianlah itoe kapala examen da




diklaboein atawa dari satoe keklhroean jang
tiada disengadja, Koet Tjoan terloeloes dan
beroleh gelaran kadoea bagian Sioe Taij
dari kota Han Leng Koan, sedeng sebagian
pendoedoek itoe tempat djadi taro indah
pada ini anak sekolahan dalem anggepan
sebagi satoe anak melaekat.

Khong Dijia San jang melaenken mengar-
ti oeroesan djoeal-beli dan sedikit mata soe-
rat boeat menjatet peritoengan oewang ke-
loear-masoek, sebaliknja boeat membitjaraken
hal karang-mengarang atawa tentang sairan
dan pantoenan, itoelah ada terlaloe asing
bagi ia. la denger kisikan prihal Koet
Tjoan, maka sebegitoe djaoe ia tjoema bisa
lakoeken penijelidikan di loearan. Orang-
orang jang sedikitnja terpladjar kebanjakan
poen soeka semboeniken apa jang dijelek,
sebaliknja oewarken apa jang baek ; maka
tiadalah heran kaloe dari sini Dijia San me-
laenken bisa denger segala poedjian dan
oempakan meloeloe boeat kebaekannja Koet
Tjoan, berikoet djoega berbagi-bagi ramal-
an tentang harepan besar di hari blakang
dari itoe anak.

Alangkah girang dan boenga hatinja Khong
Djia San mendenger ini tjerita, dengen tida
memboeang tempo lagi, sigra djoega ia dja-

diken itoe perdjodoan antara poetrinja de-
ngen Koet Tjoan terseboet. Tida lama poe-
la, dari bertoenangan lantas menjoesoel per-
kawinan jang dilangsoengken dalem oepatjara
begitoe rame dan begitoe gilang-goemilang.
Ternjata djoega ini sepasang merpati bisa
mempoenjai ketjotiokan dalem segala apa,
hingga sebagi soeami - istri iaorang idoep
roekoen dan saling menjinta mirip goelali.

Soen Sie, sang iboe dari penganten prem-
poean jang semata - mata tjoema poenja ini
satoe poetri, maka itoe sebrapa bisa ia boe-
djoek soepaja Koet Tjoan soeka tinggal te-
tep di roemanja bersama sang istri. Itoe
mantoe poen menoeroet kata kerna ini per-
mintain betoel tjotjok sekali dengen niat-
nja. Dari itoe ia laloe berdame dengen
kedoea orang toeanja sendiri tentang ini
soeal, di mana ia njataken pikirannja ba-
hoea iapoenja mertoea soeda tiada mem-
poenjai laen anak, maka seande ia bisa ber-
iakoe hormat dan telaten di hadepan kedoea
mertoeanja, tentoelah dirinja disajang serta
kemoedian ada hatepan boeat ia diserahken
pegang kekoeasain atas segala harta ben-
danja itoe mertoea jang berdjoemblah amat
besar.

Dengen adanja ini pikiran, Koet Tjoan

lantas dateng mengadep ka hadepan kedoea
mertoeanja sembari menjataken, bahoea ia-
poenja orang toea sendiri ini masa berada
dalem keadaiin sehat-waras dan badan koeat,
lagipoen ada ampat adenja jang merawatin
serta menoenggoein pagi dan sore. Sebalik-
nja sang mertoea jang tiada poenja laen
anak poela, tentoelah aken selaloe rasaken
kesepian dalem pangidoepan, ini sebab ia
diadi pikir aken tinggal tetep dalem roema-
nja itoe mertoea, soepaja bersama istrinja
ia bisa lakoeken itoe kewadjiban sebegimana
lajiknja mendjadi anak orang.

Traoesa dibilang Soen Sie tentoe sadja
merasa sanget girang, tetapi Khong Djia
San adalah sebaliknja mendjadi tiada enak
hati, lekas djoega ia bisa pikir dan memba-
de orang poenja maksoed hati, tetapi sama
sekali ia tiada maoe kentaraken di mata
laen orang, malahan dengen belaga sebagi
orang kegirangan, ia membilang pada sang
mantoe :

.Hian Saij kedoea soeami - istri, sesoeng-
goenja mempoenijai itoe hati berbakti jang
djarang bisa didapet dan bener sekali ini
pikiran tjotjok betoel dengen kehendakan
kita berdoea laki-bini jang toea.”

Koet Tjoan mengira bahoea sang metoea

soeda termasoek dalem djaringnja dan me-
rasa iapoenja maksoed bakal bisa kesampean,
begitoelah selandjoetnja ia sekarang tetep
tinggal di roemanja Djia San, dengen sela-
loe berlakoe hormat dan merendah terhadep
kedoea orang toea dari istrinja; inilah mem-
bikin Soen Sie djadi semingkin seneng serta
toemplekan kesajangannja pada itoe mantoe
jang ternjata pande bermoeka-moeka.
Adapoen Khong Djia San ampoenja se-
gala oeroesan, roema-roema, perceel, sawa,
sampepoen oewang contaat, sedari lama

' memang soeda diserahken atawa dikoeasaken

pada masing-masing orangnja boeat mengoe-
roes, kendati Soen Sie sekalipoen ternjata
ampir tiada mempoenjai kekoeasain sedikit
djoega, maka Koet Tjoan bersama istrinja
kapan hendak pake doeit biar begimana ke-
tjil, - traloepoet moesti minta dari toekang
oewangnja sang mertoea atawa ajah.
Pemboekain examen taonan dari kota ter-
seboet ampir deket, maski tadinja Koet
Tjoan soeda terloeloes, tapi kerna taoe pasti
jang iapoenja kepinteran sebetoelnja tiada
kena diandelken, ia slempang ini kali bisa
djadi gelarannja jang soeda didapetken ba-
kal terlepas poela, maka itoe Koet Tjoan
telah madjoeken permintaiin pada mertoea-

nja soepaja kirim oewang ka kota radia
boeat perolehken tetep soeatoe gelaran dari
tingkatan kasembilan dengen goenaken pe-
ngaroehnja oewang, berbareng itoe ia djadi
bisa terbebas boeat tracesa ikoet dalem
examen taonan jang mendatengin.

Memang djoega di itoe tempo, sesoedanija
bertjampoeran sekean lama, Djia San poen
moelai bisa liat sepoeannja sang mantoe,
dari itoe ia ikoet berkoeatir djangan-djangan
itoe gelaran jang ada pada Koet Tjoan nanti
berbalik bisa tertarik kombali, hingga inilah
mendatengin djengekan orang banjak dimana
ia sendiri traloepoet toeroet kerembet. Apa-
_bolehboeat ia terpaksa mengorbanken be-
brapa ratoes tael perak boeat dapetken te-
roes soeatoe gelaran bagi mantoenija.

Dari sini poen mengoendjoek jang Dijia
San toch tiada terlaloe bentji pada itoe
mantoe, tjoemalah ia masi koekoeh tiada
hendak kasiken kekoeasain boeat Koet Tjoan
toeroet memegang oewang kas, atawa me-
ngoeroes boekoe-boekoe dagang.

Koet Tjoan poen tiada bisa berboeat laen
daripada odjok-odjok sang isiri boeat mem-
bri pengandjoeran pada mertoeanja prem-
poean. Dan Soen Sie satoe waktoe telah
memboedjoek soeaminja sambil membilang :

.Kitapoenja mantoe toch ternjata ada sa-
orang moeda jang djoedjoer dan bisa ber-
lakoe himat, mengapalah kaoe tiada maoe
serahken kekoeasaiin padanja boeat mengoe-
roes boekoe serta memegang oewang ke-
loear-masoek. Dengen begitoe kaoe aken
mendapet kesempetan boeat senengken diri
zonder moesti korbanken banjak pikiran
boeat kitapoenja oeroesan pentjarian.”

Tetapi Djia San pikir dalem hatinja, ka-
loe ia serahken djoega kekoeasadn begitoe
pada iapoenja mantoe, siapa tentoe aken
djengekin dirinja bahoea toch achir-achirnja
tiada terloepoet kedjebak djoega dalem ti-
poeannja. Inilah ia tiada maoe menjerah
mentah - mentah, maka dengen belaga, ia
menjaoet katanja:

.Orang-orang jang akoe telah koeasaken
mengoeroes perkerdjadn kita, antero ada
orang lama serta boleh sekali dipertjaja,
hingga tiada ada sebab boeat akoe moesti
tjaboet kekoeasain marika dan serahken
pada mantoe kita. Lagipoen dengen tracesa
tjampoer ini oeroesan, mantoe kita djadi
dapet lebi banjak kesempetan boeat dia bisa
jakinken pladjarannja, sedeng kaloe dia rasa
perloe pake oewang, dia toch boleh minta
sebrapa banjak dia maoe dari kitapoenja

toekang oewang. Laen dari itoe, dengen
kasiken kekoeasaédn begitoe pada Koet Tjoan,
betoel keliatannja kita ada menjiata mantoe,
tapi lebi bener adalah mendjadi sebalikoja,
kerna dengen berkerdja tjape dan korbanken
tenaga otak boeat oeroesan pengidoepan,
diapoenja semoea pladjaran nistjaja bakal
djadi kepiran.”

Mendenger ini pembitjaraén jang memang-
nja beralesan, Soen Sie anggep sang soea-
mi soeda oetjapken dengen setoeloesnja ha-
ti, dari itoe ia djadi tiada dapet djalan
boeat bisa berkeras pada oedjoednja. Seba-
liknja Koet Tjoan jang setelah mengetahoei
ia poenja oempan masi djoega belon kema:
kan, dalem hatinja merasa sedikit panasaran
pada itoe mertoea lelaki. Dijia San poen
mengetahoei ini semoea sampe baek, maka
dalem hatinja atjapkali berpikir, makanja ia
sampe moesti disatronin oleh mantoenija,
jalah kerna ia sendiri tiada mempoenjai poe-
tra lelaki baramg saorang djoea.

»Maskipoen akoe sekarang soeda masoek
oesia limapoeloe, tapi dari dapetnja rawatan
jang baek dan pemeliara diri jang bisa di-
bilang sampoerna djoega, akoe tiada merasa
badankoe ada begitoe lemah atawa tiada
lagi bertenaga tjoekoep, moestail sekali akoe

tiada bisa harep aken beroleh poetra poela,”
begitoelah selandjoetnja Djia San telah ber-
kata saorang diri, .tetapi sebaliknja Soen
Sie jang maski ada beroemoer satoe taon
lebi moeda dari akoe, toch dia ada berba-
dan lemah dan sakitan, boleh djadi itoe
nasib tiada poenja poetra lagi, ada tersebab
dari dia sendiri. Sekarang ini setelah njata
Koet Tjoan memang poenja itoe dendeman
hati, masakah akoe moesti dipermaenken tja-
ra begitoe. Akoe toch boleh tjari brapa sa-
dja prempoean moeda jang eilok boeat
goendik, siapa taoe dari marika brangkali
akoe nanti bisa dikoerniaken satoe - doea
anak lelaki sebagi penjamboeng toeroenan.”

Berpikir begini, Dijia San laloe panggil
bebrapa orang djomblang dateng padanja,
serta terangken iapoenja maksoed jang ingin
mentjari goendik, lebi disoeka anak prem-
poean dari orang miskin, asal sadja jang
mempoenjai paras sedikit tjantik dan mem-
poenjai kepinteran tjoekoepan, serta berke-
lakoean baek. Boeat mana ia tiada sajang
moesti keloearken djoemblah besar, sedeng
pada djomblang jang beroentoeng didjandji-
ken oepahan sampa menjenengken.

Baroe sadja itoe maksoed dari ini orang
hartawan tersiar di loearan, dalem sedikit

tempo soeda menarik banjak perhatian dari
ampir seloeroe kota ampoenja pendoedoek
jang tiada mampoe, oleh kerna namanja
Khong Dijia San tida asing lagi bagi pende-
ngeran orang banjak. Sebagian besar oen-
djoek mengilernja boeat itoe harga iang
tinggi, lagipoen ada harepan di blakang hari
bisa kebagian poesaka jang boekan ketjil
kapan sadja itoe prempoean jang djadi goen-
diknja bisa perolehken poetra,lelaki. Demi-
kianlah traoesa brapa hari, dari sana - sini
beroentoen - roentoen telah dateng banjak
sekali penawaran, sampe kitapoenja Khong
Wangwee djadi merasa amat ripoe. Tapi
achirnja Khong Wangwee bisa pili anak
prempoean dari saorang sastrawan miskin
bernama Ang Djim.

Anak prempoean termaksoed bernama Joe
Nio, mempoenjai ketjantikan mendingan,

baroe beroemoer toedjoeblas taon dan masi

prawan. Khong Wangwee soeda keloearken
ampatratoes tael perak boeat ambil itoe no-
na sebagi iapoenja bini moeda.

Joe Nio djoega ternjata ada satoe prem-
poean beradat aloes, bisa berlakoe hormat
pada bini toea dari soeaminja, serta taoe
diri, dari itoe antara istri kawin dengen
bini moeda keliatan bisa idoep roekoen.

Dan amat kebetoelan, baroe sadja menika
brapa boelan, Joe Nio ternjata moelai doe-
doek peroet, hingga inilah membikin Wang-
wee kita boekan maen girangnja.

Di taon kadoea, dalem boelan Tihia-gwee,
waktoe mana Khong Djia San masoek oe-
sia 51 taon, benmer djoega Joe Nio telah
beroentoeng melahirken saorang poetra le-
laki dalem keadadn slamet. Boeat mana,
Wangwee kita trima banjak sekali soem-
bangan dari iapoenja sanak dan sobat-ande,
jang menjataken toeroet bersoekatjita.. Apa-
bila sang baji tjoekoep beroemoer satoe boe-
lan, Dijia San adaken keramean besar de-
ngen idiberikoetin pesta pecrdjamoean jang
gilang-goemilang, samentara tetamoe - teta-
moe jang koendjoengin itoe pesta tiada ter-
bilang banjaknja, antero dengen kegoembi-
rahan besar, seraja membri berbagi- bagi
poedjian slamet dan oentoeng besar bagi
toean roema.

Itoe anak dibri nama Goan Long, serta
diserahken di bawah pengrawatannja saorang

‘baboe-tete.

Tiada bisa disangkal bahoea ini semoea
semingkin-mingkin menambahken Koet Tjoan
ampoenja rasa sakit hati djadi lebi besar,
sedeng Khong Diia San maskipoen mengat-

ti itoe pengrasadn dari sang mantoe, tetapi
selaloe ia belaga bodo.

Laen taonnja lagi atawa Khong Dijia San
soeda beroemoer 52 taon, kombali ia da-
petken seroepa pikiran, serta berkata dalem
hatinja

+Akoe sekarang soeda mempoenjai poetra,
samentara mantoekoe masi djoega oendjoek
keserakahannja, maka baeklah akoe ambil
lagi saorang goendik kadoea, atawa dari si-
apa brangkali akoe bisa beroleh poela satoe
poetra, soepaja bisa tamba membikin djeng-
kelnja mantoekoe jang tiada berboedi itoe,
serta akoe ingin liat begimana dia nanti bi-
sa berboeat.”

Begitoelah dengen mengeloearken 500 tael
perak, kombali Khong Djia San soeda bisa
dapetken goendik, djoega satoe prawan, ga-
disnja pendoedoek jang tida mampoe, Thio
Taij Hong, bernama Tek Tiia, baroe ber-
oemoer anemblas taon, sedeng parasnja poen
tiada boleh dibilang djelek.

Kendati Soen Sie merasa tiada seneng,
tapi toch ia tiada brani banjak bitjara. Sa-
mentara Koet Tjoan jang djadi semingkin
djemoe, diam-diam mengoetoek dalem hati-
nja sendiri:

.Kaloe itoe toea-bangka tida tjepet-tjepet

masoek lobang koeboer, pastilah harta-bean-
danja bisa djadi tamba loedes."

Tetapi itoe segala loeka dan keperihan di
dalem hati, sebegitoe djace Koet Tjoan me-
laenken bisa telen mentah-mentah, zonder ia
boleh mengoetaraken pada siapa djoega.

Sebaliknja Khong Djia San telah merasa
sanget beroentoeng, oleh kerna itoe doea
goendik selaloe bisa idoep dalem keroekoen-
an, tiada perna timboel pertjektjokan, ma-
lahan mirip sebagi orang bersoedara.

Berselang doea taon lagi, koetika mana
Khong Dijia San telah beroesia 54 taon.

.Ini waktoe akoe soeda beroemoer toea,
maka belon bisa dipastiken apa akoepoenja
oesia tjoekoep landjoet boeat bisa meliat
Goan Long ampoenja hari dewasa.” Demi-
kian satoe kali hari Dijia San berpikir da-
lem hatinja: ,Seande akoe mati lebi doeloe,
Soen Sie tentoe membagi rata segala poe-
saka pada mantoenja, tetapi sebaliknja de-

" ngen diapoenja kesajangan jang berat sebla,

itoe pembagian bisa djadi berdjalan tjoerang,
atawa lebi doeloe dia singkirin sebagian har-
ta jang berharga goena mantoenja sendiri.
Begitoelah nanti kedjadian, katanja semoea
poesaka ada terbagi sama rata, tapi sebener-
nja kaloe Goan Long dengen iboenja men-

dapet bagian seratoes-riboe, adalah mantoe-
nja bisa dipastiken menerima sedikitnja 3 of 4
ratoes-riboe  Ja, akoe sekarang masi ber-
badan sehat, biarlah akoe korbanken tenaga
boeat berkerdja tjape lagi tiga- ampat taon,
pergi keloear berniaga aken bisa perolehken
sedikit keoentoengan tzambahan, baroe ke-
moedian pikir tjara begimana bisa atoer baek
itoe pembagian harta, agar di hari blakang
tiada sampe terbit pertengkeran.”

Sesoedanja menetepken ini pikiran, Djia
San lantas mentjari hari baek, kemoedian
dengen membawa iapoenja ampat penggawe
jang poenja pengalaman dalem oeroesan ke-
loear berniaga, bersama-sama brangkat dja-
lan pergi ka berbagi - bagi provincie boeat
membeli roepa-roepa barang moestika atawa
moetiara sampe seharga 7 of 80,000 tael,
aken kemoedian djoeal kombali dengen tarik
keoentoengan.

Dijikaloe iapoenja perkerdjadn soeda ram-
poeng, lantas ia ambil perdjalanan boeat ba-
lik poelang. Tetapi kerna disebabken oleh
oedjan jang beroentoen-roentoen sampe be-
brapa hari tiada brentinja mengoetjoer toe-
roen, iapoenja perdjalanan djaai terhalang,
serta kepaksa tinggal menginep dalem roe-
ma penginepan, menoenggoe Ssampe ia bisa

melandjoetken poela perdjalanannja dengen
leloeasa. Samentara roema menginep jang
ditoempangin olehnja, adalah itoe hotel djoe-
ga di mana Lee Beng Tong bersama boe-
djangnja ada menoempang. -

Itoe malem, maskipoen oedjan rintjik-rin-
tjik tapi hawa oedara ada mengasi rasa pa-
nas bagi sesoeatoe orang, maka Dijia San
soeker bisa tidoer poeles, ia laloe bertindak
keloear dari kamarnja serta djalan moedar-
mandir di ioearan. Begitoelah selagi ia men-
tjari hawa seger, tiba-tiba ia dapet denger
soearanja orang lagi asik membatja boekoe
dalem kamar, sigra djoega ia dateng meng-
ampirin, mengintip ka dalem dari lobang
pintoe.

Koetika mana, Lee Beng Tong djoega
lantaran hawa panas, soeda boeka iapoenja
setangan-kapala dan doedoek batja boekoe,
membikin Djia San dapet pandeng itoe ram-
boet kapala jang gemoek dan itam meng-
kilap, melebiken daripada prempoean keba-
njakan. Sedeng paras moekanja keliatan mi-
rip kembang jang baroe megar, poeti seperti
saldjoe serta ketjampoeran poela dengen se-
dii}it warna mera-moeda. Dan kapan iap.oe-
nja mata sedikit melirik, kemanisan dan ka-
eilokan dari parasnja tertampak begitoe me-

narik hati. Lebi djace ia poen mempoenijai
sepasang tangan jang begitoe bagoes, poeti
bersi dan aloes-lemes mirip kapas.

Sambil mengintip dengen penoe perhatian,
dalem hatinja kitapoenja Wangwee itoe soe-
da berpikir katanja :

~Alamat bagi kemoeliadn dan kekajaén
bisa tertampak dari sesoeatoe tangan, sa-
mentara alamat bagi ketjerdikan dan kepan-
dean bisa terdapet dari orang poenja mata
dan koeping. Menilik aken romannja ini anak,
di hari blakang dia pasti mendjadi saorang
jang termoelia dan terhormat. Sekean taon
akoe soeda bisa memperbedaken segala roe-
pa moestika dan moetiara dengen betoel,
masakah orang poenja alamat moelia dan
hina tiada bisa dibedaken. Maka sekarang
akoe aken goenakea pendapetan dari pe-
mandengan matakoe, sebrapa bisa tjoba ber-
kenalan padanja. Moedjoer sekali apabila
dia soeka anggep akoe sebagi diapoenija ajah
angkat, kerna di kemoedian hari kaloe sam-
pe dia beroleh pangkat besar. akoe poen
tra-loepoet bakal toeroet djadi terindah dan
terpandeng moelia.”

Sebentar lagi, Beng Tong soeda brenti
membatja, maka dengen amat pelahan Dijia
San mengetok orang poenja pintoe kamar.

Dan ini membikin Beng Tong djadi merasa
sedikit terprandjat, boeroé¢-boeroe ia mema-
ke kombali itoe setangaa kapala, bangoen
hampirin pintoe sembari menanja: ,Siapa ?"”

«Satoe tetamoe soedagar jang djoega me-
noempang di sini,” saoet Djia San dari
loear dengen soeara pelahan, ,kerna men-
denger soeara batjain Kek-kwa jang begitoe
giat, menarik akoepoenja perhatian boeat
dateng kemari agar bisa saling adjar kenal,
tapi kaloe kedatengan ini ada mengganggoe
kaoepoenja kesenengan, moehoenlah soedi
dimaifken !”

Beng Tong lantas boeka pintoe kamar,
silahken dengen tjara hormat boeat Djia
San masoek ka dalem, di mana ia pinda
satoe korsi dan kemoedian sama berdoedoek
dalem tjara toean roema dengen tetamoenja.
Di Thee -koan poen masi ada aer thee, maka
ia toeangin setjangkir dan soegoeken pada
itoe tetamoe, seraja berkata :

»Bertempat di roema penginepan tiada
leloeasa boeat bisa berlakoe setjara patoet,
maka bila kedapetan ada apa-apa jang koe-
rang hormat, hareplah tiada mendjadi ketjil
hati.”

~Atas Tjiok He ampoenja perlakoean jang
begitoe manis,” djawab Djia San sambil




menerima itoe thee jang disoegoeken, ,akoe
soeda merasa sanget bersoekoer dan masa-
lah ada kesempetan aken pikir itoe segala
ketjil hati jang tiada beralesan.”

.Lo Thio ini ada berasal dari mana dan
pamanja jang termoelia, serta ada berdagang
barang apa? Dijikaloe tiada berkebratan,
soedilah dioendjoekin.” Begitoelah menanja
Beng Tong dengen sopan.

.Lo Hoe ada orang she Khong bernama
Djia San, alias Sin Djin. Kerna baroe se-
lese membeli barang - barang moestika dan
moetiara, hendak balik poelang ka tempat
sendiri,” saoet orang jang ditanja, .kediam-
ankoe jalah di bilangan Ouw Kong, resi-
dentie Boe Tjiang Hoe dalem kota Han
Leng Koan. Kemoedian mengharep djoega
aken bisa dapet ketahoei Tjiok He ampoe-
nja nama jang moelia dan tempat tinggal,
serta hendak menoedjoe ka mana dan boeat
oeroesan apa?’’

,Oh, kiranja Lo Thio ini ada Khong
Wangwee sendiri,” berkata Beng Tong.
.sesoenggoenja Siauw Seng soeda berlakoe
koerang hormat !"

—.Ha, ha, itoe seboetan Wangwee harep-
lah tiada dioetjapken poela.”

~,Dan Siauw Seng ada orang she Lee

bernama Beng Tong, alias Koen Giok, ber-
asal dari provincie Hoen Lam, residentie
Hoen Tijioe Hoe, afdeeling Koen Beng Koan.
Sekarang soeda beroesia anemblas taon, ber-
niat hendak pergi ka kota radja, boeat tjo-
ba berdaja bisa termasoek seperti orang
kelahiran di itoe tempat serta kemoedian
toeroet dalem examen kota, jang djika ber-
oentoeng lantas bisa teroes masoek di exa-
men besar di iboe-negri, mendjadi tiada oesa
sampe moesti boelak-balik, memakan banjak
tempo zonder goenanja. Aken tetapi, tiada
kira baroe sampe di sini, boedjangkoe men-
dadak dihinggapin penjakit, membikin per-
dialanan djadi tertoenda sampe dia mendja-
djadi semboe kombali. Scenggoe sial, itoe
penjakit tiada maoe lekas semboe, hingga
Siauw Seng merasa sanget berkoeatir kaloe-
kaloe nanti tiada bisa memboeroe itoe tempo,
dan bikin maksoed boeat mentjari kebesaran
djadi kepiran. Maka sawaktoe mantjari pe-
ngiboeran dengen djalan membatja boekoe
boeat bisa linjapken sebagian kedjengkelan,
tiada kira soeara batjadn soeda datengken
soeatoe ganggoean bagi Lo Thio, moehoen
soedi apalah kiranja dimadfken perbanjak.”

— ., Kiranja Tjiok He ini ada saorang sas-
trawan moeda jaag mempoenjai maksoed

begitoe moelia, soenggoe pantes dihormatin!
Tetapi sebaliknja kaoeorang berdoea, ma-
djikan dan boedjang, sama - sama masi ber-
oesia begitoe moeda, serta belon sekali per-
na koendjoengin kota radja; apalagi sepan-
djang perdjalanan di wates provincie San
Tong, terdapet banjak sekali berseliweran
kawanan brandal dan begal jang kedjem.
Maka sewaktoe nasib sedeng malang, ada
harepan nanti djato dalem tangannja itoe
kawanan penjamoen, membikin oewang dan
djiwa mendjadi korban. Kaloe kedjadian be-
gitoe soenggoe amat ketjiwa!”

~,Lo Thio ampoenja pengoendjoekan,
sesoenggoenja haroes diakoeh ada berharga
besar sekali! Aken tetapi, setelah mengan-
doeng tjita - tjita hendak mentjari nama ke-
moeliaéin, haroeslah segala rintangan maoe-
poen segala bahaja orang djangan pikirin,
hanja serahken sadja pada takdirnja Toehan!"

~ . Inipoen betoel, tetapi sebaliknja aken
segala hal sedikitnja orang djoega perloe
pikir mateng sebelonnja mendjadi kasep, dari
itoe begimanalah boleh setjara gegaba me-
ngambil ini tindakan jang bisa mendateng-
ken bahaja bagi keslametan djiwa sendiri.
Lo Hoe jang sekean lama sering keloear
mengoembara, di kota radja djoega ada

poenja bebrapa orang sobat baek. Maka
djika perloe mengatoer itoe tiara sebegima-
na Tjiok He baroesan telah bilang, kita
melaenken boleh kirim sadja satoe tjatetan
dari nama, tempat tinggal dan oemoer ber-
ikoet satoe gambar dari romannja, ini se-
moea soeda tjoekoep dengen perantarainnja
sala satoe kenalankoe di kota radja, kita
bisa lantas dapetken apa jang diharep dan

- zonder moesti pergi ka sana, orang nanti

djoega bisa toeroet ambil examen boeat ba-
gian provincie di mana sadja jang dikehen-
dakin, Tidakah ini ada satoe djalan jang
paling gampang?’ Tetapi ada satoe hal
jang kapan Tjiok He soeka menoeroet, se-
moea apa taoe beresnja sadja zonder Tjiok
He moeti poesingken diri maoepoen tjape-
ken hati.”

~.Apa jang Lo Thio hendak bitjaraken,
bolehlah sigra oendjoekin, djikaloe itoe bo-
leh dilakoeken, Siauw Seng tentoe menoe-
roet dengen seneng hati. Sebaliknja kaloe
ada kebratan boeat dikerdjaken, teatoe djoe-
ga boleh diceroengin.”




XXIIL.

Goendik jang genit dengen tersemboeni
menjintaken djedjaka tiakep. Ajah
jang boediman dengen manis
perlakoeken anak angkat.

Hatta setelah mendenger orang poenja pe-
njacetan, Khong Dijia San moelai toetoerken

halnja satoe persatoe, sambil membilang :

.Sebenernja akoe tjoema mempoenjai sa-
toe anak lelaki jang sekarang baroe beroe-
moer ampat taon. Selaen itoe, akoe djoega
ada poenja satoe anak prempoean bernama
Sin Kim, soeda poenja soeami nama Koet
Tjoan, jalah satoe anak sekolahan jang ber-
gelaran Sioe Tjaij. Tetapi ini Koet Tjoan
bersama istrinja jang semata-mata serakahin
akoepoenja harta-benda, sebrapa bisa tjoba
belaga seperti sesoenggoenja berbakti pada-
koe, dengen harepan dari satoe mantoe achir-
nja bisa teranggep seperti anak sendiri. Se-
deng anak prempoeankoe itoe jang sekarang
telah beroesia 24 taon, sekalipoen soeda poe-
nja poetra, tapi toch dia tetep teritoeng Se-
bagi orang loear. Akoepoenja istri kawin
ada satoe prempoean bodo, jang tjoema taoe
menjajang begitoe roepa aken mantoenja, se-
kalipoen itoe kesajangan boekan pada tem-

patnja jang betoel. Ini sebab senantiasa da-
lem hatikoe rasaken soeatoe pengrasaidn ti-
da beroentoeng. Sekarang sesoeda dapet
berkenalan dengen Tjiok He jang beroman
tjakep serta pinter, hatikoe mendadak rasa-
ken seroepa pengrasadn meresep jang tiada
terhingga. Akoe ingin bisa bergaoelan pa-
damoe setjara persoedarain, tetapi itoe oe-
sia antara toea dan moeda jang terpaoet be-
gitoe banjak, ini tjara tentoe sadja boekan
ada sepantesnja. Lantaran ini, kapan kaoe
bisa taro belas bagi nasibkoe begini roepa,
akoe harep kaoe soeka akoeh dirikoe sebagi
ajah angkat; boeat nfana, akoe tida minta
aken kaoe moesti menoekar she, melaenken
jang diharep olehkoe, hanja itoe pengliboer-
an di hadepan mata! Maka apabila kaoe
soedi kaboelken ini permintain, bolehlah
lantas ikoet bersama-sama akoe poelang ka
roemakoe, sedeng segala oeroesan meminda
nama atawa boeat toeroet examen, akoe
nanti oeroes sampe beres, begitoe djoega
memikoel antero ongkosnja. Mendjadi Tjiok
He melaenken perloe bikin sadja persediadn
boeat madjoe di examen. Tetapi setacelah
begimana pikiranmoe ?”

.Sesoedanja Lo Thio mengoendjoek ke-
tjintadn begitoe roepa,” berkata Beng Tong

dengen sorot moeka bergirang, ,masakah
Siauw Seng moesti menampik lagi. Aken
tetapi perloe diterangken, akoe djoega ada
poenja tjoekoep harta - benda, maka sekali-
kali tiada bermaksoed serakahin Lo Thio
ampoenja kekajain. Akoe bisa menetepken
dengen soempa bahoea tiada sepeser djoega
akoe nanti maoe gadoek poenjanja orang:
sebaliknja akoe berdjandji aken dengen jakin
perolehken itoe nama kebesaran, boeat ke-
moedian bisa bikin Lo Thio djoega toeroet
dapetken satoe gelaran kehormatan. Begi-
toelah baroe hatikoe bisa merasa poeas dan
ridlah 1"

»Ini matiem angen - angen dan toedjoean
begitoe soetji dari Tjiok He, soenggoe ha-
roes didjoendjoeng tinggi!" katanja sang
Wangwee dengen goembirah, .tetapi Lo
Hoe djoega soeda pikir baek segala apa
jang moesti diatoer.”

Kemoedian Lee Beng Tong laloe membri
hormat setjara pantes, jaitoe sodja kwi di
hadepannja itoe orang toea sampe delapan
kali, sembari memangil : ,Hoetjin !"

Boekan maen girangnja Djia San itoe
waktoe, dari iapoenja sorot moeka jang ber-
sri-sri orang seperti dapet pandeng iapoenja
oesia mendjadi lebi moeda bebrapa taon.

Dengen kedoea tangannja ia angkat ba-
ngoenin pada Beng Tong sembari berkata :

«Sesoeda anak soeka mengaboelken Lo
Hoe ampoenja pengharepan, itoelah telah
berarti satoe kemoedjoeran jang tiada ter-
hingga. Sebaliknja dengen ini roepa kehor-
matan jang begitoe besar, bagi Lo Hoe jang
berredjeki tipis, rasanja tiada koeat memi-
koel.”

»Dijoestroe sekali anak memang mengha-
rep atas pendongahannja Hoetjin, moedah-
moedahan kesampean djoega anak poenja
tjita-tjita,” berkata Beng Tong, ,soeda be-
gitoe, Hoetjin poen bakal menerima koer-
niadn atas satoe gelaran kebesaran dari sri
baginda, maka begimanalah boleh oetjapken
ini perkatadn tentang beratnja menerima
anak poenja pembrian hormat.”

»Ja, soedalah, biarlah kita sekarang tiada
retjokin poela ini hal,” achirnja Djia San
berkata lagi, ,hanja masing-masing boleh
pergi tidoer. Besok pagi kaoe boleh dateng
dalem kamarkoe boeat sama-sama doedoek
makan, kemoedian kita bisa lantas brangkat
djalan.”

Beng Tong memaaggoet, sedeng Djia San
lantas berdjalan keloear dari itoe kamar
serta balik kombali ka dalem kamarnja sen-

diri boeat tidoer.

Apabila sang fadjar soeda mendatengin,
Dijia San telah bangoen dari tidoernja dan
lantas prenta toekang hotel aken sigra me-
njediaken barang hidangan; berbareng itoe
ia panggil dateng sala satoe orangnja, pada
siapa lebi doeloe ia terangken pernanja Lee
Beng Tong ampoenja kamar, serta membi-
lang kemoedian :

+Kaoe boleh tjoba pergi liat Toa Siang
Kong di kamarnja, kapan soeda bangoen
bolehlah minta dia dateng kemari boeat sa-
ma-sama doedoek makan.”

Orang jang diprenta poen sigra dateng
ka itoe kamar jang ditoendjoekin, di mana
ia dapetken Lee Beng Tong saorang diri
lagi bebena iapoenja semoea barang-barang,
maka dengen hormat ia laloe berkata:

.Wangwee mengoendang Toa Siang Kong
dateng makan bersama-sama.”

Beng Tong lebi doeloe kasi bangoen Eng
Hoat serta pesen soepaja liat - liatin djoega
ini kamar, baroe kemoedian bersama itoe
orang ia pergi ketemoeken sang ajah angkat
dalem kamarnja, jang koetika mana soeda
beres berpakean dan tjoetji moeka. Demiki-
anlah marika lantas moelai doedoek makan,
sedeng Beng Tong poen tiada loepa prenta

satoe orang antarken sedikit makanan pada
Eng Hoat di dalem kamarnja

Setelah semoea orang soeda pada makan
kenjang, begitoe djoega toekang - toekang
grobak lebi siang soeda menoenggoe di de-
pan pintoe hotel. Beng Tong lantas mem-
bewa orang - orangnja boeat mengangkoet
semoea barang - barang dan moeatin satoe
persatoe ka dalem grobak. Begitoe beres,
bebrapa orang lantas angkat Eng Hoat serta
baringin di atas seboeah kreta jang sengadja
disewaken boeat bawa orang sakit. Samen-
tara Wangwee bersama Beng Tong ada
berdoedoek di satoe kreta laen, langsoeny
brangkat djalan dengen diiringken oleh orang-
orangnja jang kebanjakan ada menoenggang
kalde.

Waktoe ampir deket temponja orang ma-
kan tengahari, satoe pengikoet lebi doeloe
soeda lariken toenggangannja boeat -dateng
lebi doeloe ka satoe roema makan jang pa-
ling deket, minta lantas disediaken barang-
barang makanan setjoekoepnja, dari itoe
tempo Dijia San dan Beng Tong sampe di
sitoe, zonder memboeang tempo orang bisa
lantas isi peroetnja, jang apabila soeda pada
makan kenjang, sigra dilandjoetken poela
perdjalanannja.

Berdjalan kira-kira ampir maoe malem,
orang lantas tjari seboeah hotel besar boeat
marikapoenja tempat menginep. Memang ti-
ada salah bahoea kaloe satoe orang harta-
wan keloear melantiong, segala apa bisa
didapetken dengen setjara amat moedah,
sebab pengaroehnja iapoenja oewang.

Tiga hari perdjalanan begini soeda di-
lakoeken, Eng Hwat poen ternjata soeda
bisa semboeh dari sakitnja. Itoe satoe ha-
ri, waktoe ampir tengahari, orang soeda ma-
soek ka dalem kota dari residentiec Boe
Tiiang Hoe dan tiada brapa djace lagi Han
Leng Koan poen keliatan soeda berada di
depan mata. Maka sala satoe pengikoet
lebi doeloe soeda pergi merapportken ka
roema, jang dengen kegirangan semoea o-
rang pada atoer persediain menjamboet ke-
datengan Wangwee Tjoema Koet Tjoan
dengen belaga seperti soenggoean jakin te-
lah dateng menjamboet sedikit djaoe, jang
begitoe menampak mata-idoengnja sang mer-
toea boeroe-boeroe ia membri hormat dan
berkata:

,Tiada lebi siang dapet tace Gak Hoe
poenja poelang, maka soeda tiada menjam-
boet lebi djaoe, hareplah dimaéfken.”

Djia San poen traloepoet soeda membales

dengen perkatadn jang tida koerang manis-
nja, kemoedian bersama Beng Tong lantas
toeroen dari kendaradnnja, di mana ia te-
rangken pada Koet Tjoan tentang asal-oe-
soelnja Beng Tong serta hal memoengoet
anak. Pada Beng Tong, Dijia San perke-
nalken iapoenja mantoe dan silahken marika
bertemoe

Koet Tjoan djadi berpikir dalem hatinja
seraja berkata saorang diri dengen pengra-
saén amat tiada enak :

»Taon doeloe dia soeda melahirken sao-
rang poetra, itoelah berarti terbaginja sepa-
ro harta- bendanja. Dan sekarang lagi - lagi
dia telah poengoet anak ini orang, keliatan-
nja akoe bakal tjoema dapetken bagian poe-
saka satoe-sepertiga. Maka djikaloe si toea
bangka tiada lekas - lekas mampoes, liwat
brapa taon lagi, diapoenja poesaka setaoce
moesti terbagi djadi brapa bagian poela.
Ach, diliat begini, apa jang sekean lama
akoe soeda reken bakal mendjadi meleset
seanteronja ?"

Biarpoen dalem hati merasa begitoe tiada
seneng, en toch Koet Tjoan kepaksa ma-
djoe djoega bertemoe dengen itoe poetra
angkat dari sang mertoea, serta saling dja-
lanken kehormatan selajiknja, baroe kemoe-




dian bersama-sama berdjalan masoek ka da-
lem gedong, begitoe djoega orang-orangnja
lebi siang poen telah moelai angkoetin se-
gala barang-barang masoek ka dalem.

Soen Sie bersama satoe prempoean laen
jang kira-kira beroesia tigapoeloe taon, ja-
itoe Khong Sie atawa Djia San poenja
Tihintong Sio - moaij, dateng menjamboet
serta bertemoe dengen Djia San, tetapi bec-
bareng itoe semoea orang pada mendjadi
terheran - heran, meliat saorang moeda jang
beroman amat tjakep ada toeroet bersama-
sama Wangwee kita. Boeat itoe, Djia San
poen lantas toetoerken satoe persatoe ten-
tang asal-oesoelnja Lee Beng Tong, sampe
pada marikapoenja pertemoean dan saling
mengakoe seperti ajah dan anak.

Mendenger ini penoetoeran, Soen Sie me-
ngoendjoek paras tiada seneng, tapi ia tiada
brani oetjapken barang sepata kata boeat
kentaraken pengrasadnnja itoe. Samentara
Beng Tong dengen lakoe hormat lantas da-
teng djoempaken iapoenja iboe angkat ke-
moedian sang Kho-bo, Khong Sie. Lebi
djace Dijia San poen panggil anak prempoe-
annja, Sin Kim, dateng djoempaken ini ade
lelaki jang baroe sampe, serta pada siapa ia
membri inget katanja :

—~ 699 —

.Inilah ada kaoepoenja ade sendiri! Se-
landjoetnja kaoeorang entji dan ade teroes
memake ini seboetan dan tiada perloe moesti
pake segala adat pemaloean di waktoe ber-
temoe moeka."

Beng Tong sigra madjoe membri hormat
pada sang entji, Sin Kim djoega membales
hormat setjara pantesnja; sesoeda itoe de-
ngen tiada menoenggoe lama, ia lantas balik
masoek ka blakang.

Sjahdan Joe Nio dengen menggendong
poetranja, Goan Long, bersama - sama Tek
Tjia djoega dateng menjamboet kedatengan-
nja sang soeami, di mana koetika sekoe-
njoeng - koenjoeng dapet memandeng pada
Beng Tong jang beroman begitoe tjakep,
manis dan moengil, melebiken daripada ka-
eilokan saorang prempoean jang paling tjan-
tik, hingga boeat sedjoeroes lamanja kedoea
goendik itoe seperti kesima tinggal menga-
wasin orang poenja roman.

Marika maoe keloear menanja apa - apa,
tapi koeatir ditjemboeroeken, maka apabo-
lehboeat tinggal bersemboeni di blakang
pintoe seraja mengintip teroes, tetapi se-
mingkin pandeng semingkin datengken soe-
atoe pengrasadn jang tiada bisa diseboetken
matjem apa adanja. Achir-achirnja zonder

bisa tertjega marika belaga seperti orang
jang tadinja tiada taoe apa-apa, lantas bet-
sama djalan keloear, sedeag sebaliknja be-
gitoe dapet liat Beng Tong, agaknja sebagi
orang jang maloe marika tjoba hendak
menjingkir masoek kombali ka dalem. Te-
tapi Djia San sigra memanggil kedoea goen-
diknja itoe, sembari membilang :

Ini Lee Beng Tong telah akoehin akoe
sebagi ajah angkatnia, dengen kaoeorang
berdoea maskipoen oesianja tiada terpaoet
djace, tapi sedikitnja ada perna iboe dan
anak, dari itoe pantes sekali kaoeorang se-
karang boleh saling bertemoe. Laen kali
kaloe akoe kebetoelan tiada di roema, kaoe-
orang toch boleh seteroesnja perlakoeken
Beng Tong sebagi dara-daging sendiri dan
tracesa moesti pake see-dji ini-itoe.”

Mendenger ini perbilangan, kedoea goen-
dik itoe djadi sanget girang, kerna inilah
djoestroe jang diharep. Sigra djoega Joe
Nio toeroenken sang anak dari gendongan-
nja dan bersama Tek Tijia, berbareng ia-
orang madjoe ketemoeken Beng Tong serta
saling mendjalanken kehormatan sebegimana
moestinja.

,Ini Hian Te siapakah namanija 7" mena-
nja Beng Tong sesoedanja membri hormat.

»Goan Long,” djawab Joe Nio,  dengen
soeara empoek.

Begitoelah setelah semoea apa berdialan
beres, Djia San lantas menoelis sepoetjoek
soerat, prenta orang pergi ka kota radja
boeat sampeken pada sala satoe sobatnja
di sana, jang djoega ada teritoeng satoe soe-
dagar, soepaja toeloeng ichtiarken itoe soerat
ketrangan, aken Beng Tong kemoedian bisa
toeroet masoek examen, dengen memake
asal kelahiran Ouw Kong, Boe Tjiang Hoe,
Han Leng Koan.

Samentara itoe, Koet Tjoan jang masi
merasa panasaran dalem hati, satoe tempo
dengen diam - diam telah membilang pada
istrinja:

~Kaoe taoe itoe Lee Beng Tong, tentoe-
nja ada bekas satoe anak wajang, makanja
ia mempoenjai paras begtoe tjakep. Dan
setaoe di mana Leng Tjoen soeda bikin per-
hoeboengan padanja, laloe bawa poelang
kemari dengen belaga mengakoe seperti ajah
dan anak, soepaja tiada sampe ketaoean oleh
orang banjak.”

«Itoelah tiada bisa djadi,” menjangkal Sin
Kim, ,selamanja ajah belon perna melakoe-
ken ini perboeatan, maka biarlah kaoe dja-
ngdn kliroe mendoega.”

.Boleh. djadi doeloe - doeloenja betoel be-
gitoe,” berkata Koet Tjoan. .tetapi dalem
bebrapa taon ini Leng Tjoen toch soeda
banjak berobah Liat sadja sekarang Leng
Tjoen soeda ambil sampe doea orang goen-
dik, maka boekan ada satoe moestail kaloe
dia djoega bisa berboeat demikian.”

Sin Kim achirnja poen membenerken itoe
tjerita, begitoelah dengen diam-diam ia laloe
sampeken kombali ini penoetoeran pada sang
iboe, samentara Soen Sie jang memang ber-
asal satoe prempoean doesoen, apabila men-
denger begitoe, dalem hatinja djadi sanget
morka.

Toenggoe sadja kapan akoe bisa dapet-
ken sedikit boekti jang membenerken ini per-
bilangan,” katanja dengen sengit, Jtida tem-
po lagi akoe pasti adjar betoel - betoel itoe
anak dan oesir dia dari sini!”

Demikian moelai itoe hari, boeat melam-
piasken iapoenja panasaran, Soen Sie saben-
saben mengamboel zonder sebab jang betoel,
sebentar memaki ajam dan sebentar mendam-
prat andjing. Soeara riboet ampir setiap ha-
ri terdapet di itoe roema !

Khong Djia San mengarti bahoea ini se-
moea tentoe ada dari asoetannja Koet Tjoan,
tapi ia belaga seperti orang tiada taoe apa-

apa, hanja soeda prenta orang-orangnja bi-
kin bersi seboeah kamar dalem kebon boeat
kediamannja Beng Tong.

Kebon boenga dari ini familie Khong ken-
dati ketjil, tetapi ada terdapet djoega be-
brapa paseban berikoet kamar toelis, hingga
pemandengan dan keadadn di sitoe poen bo-
leh djoega.

Toekang masak dari gedong itoe poen sa-
ben kali telah dipesen oleh Wangwee boeat
soegoeken barang-barang hidangan jang led-
zat, dari mana Eng Hoat tentoe selaloe da-
pet bagian.

Itoe malem, selagi orang doedoek iseng-
iseng, Eng Hoat telah berkata pada Beng
Tong:

»Maskipoen Wangwee keliatannja ada be-
gitoe baek, tapi An Djin (Soen Sie) roepa-
nja tida seneng pada kita."”

»Ja, An Dijin toch ada satoe prempoean
doesoen jang tida poenja pengartian apa-apa,
dia tjoema soeda denger Koet Tjoan poenja
asoetan,” berkata Beng Tong, ,tetapi kita
melaenken haroes pandeng Gie Hoe poenja
kebaekan dan djangan ambil poesing atas
itoe hal. Tjoemalah terhadep Goan Long,
tida-boleh-tida moesti pili satoe-doea matjem
barang sebagi soembangan.”

Sehabisnja berkata, sekoetika itoe djoega
ia lantas boeka boengkoesannja, ambil ke-
loear satoe rentjengan moetiara jang diiket
mendjadi seperti satoe kaloeng. di atas ma-
na diberikoetken satoe koentji ketjil dar
mas toelen, teriket dengen rante ketjil dari
mas palsoe. Laen dari itoe ia djoega me-
ngeloearken sepasang gelang mas jang me-
roepaken naga - nagadn. Ini semoea ditaro
baek di atas medja dan kemoedian marika
laloe masoek tidoer.

Besok paginja, dengen membawa ini ba-
rang, Beng Tong lantas dateng di dalem
gedong besar, boeat mengatoerken slamet
pagi pada kedoea orang toeanja.

Saorang boedak prempoean soeda mene-
gor pada Beng Tong, sembari berkata:

. Begitoe pagi Toa Siang Kong soeda ke-
mari, sedeng Wangwee dan An Dijin belon
lagi bangoen.”

_Kaloe belon bangoen, soedalah,” kata
Beng Tong, .traoesa diganggoe. Sebentar
akoe nanti balik kombali!“

Tetapi Djia San jang memang soeda ba-
ngoen, lebi siang telah denger itoe semoea,
maka ia berseroe katanja:

. Anakkoe, djangan pergi, akoe toch soe-

Mendenger ini perkataéin, Beng Tong sing-
kirken lelangse pintoe kamar dan bertindak
masoek ka dalem, madjoe ka depan membri
hormat pada itoe orang toea sambil menga-
toerken slamet pagi. :

Sasoeda beres membri hormat, boedak
prempoean lantas angkatin korsi persilahken
orang berdoedoek, begitoe djoega telah me-
njoegoeken aer thee.

Samentara itoe, Djia San ampoenja ke-
doea goendik jang memang sanget ingin bi-
sa memandeng Beng Tong poenja roman
jang tjakep, tempo dapet taoe djedjaka kita
berada dalem kamar soeaminja, marika pikir
inilah ada satoe tempo jang paling baek,
begitoelah dengen menggendong Goan Lnog,
Joe Nio bersama Tek Tjia poen berbareng
dateng dalem kamar terseboet, dengen bela-
ga djoega dateng membri slamet pagi.

Beng Tong merasa girang dalem hatinja
sebab anggep itoe ada satoe waktoe aina;
berkebetoelan, ia minta Goan Long boeat
dipondong, seraja membilang :

«Hian Te, akoe di sini ada poenja serce-
pa barang boeat dikasi pake padamoe.”

Berbareng oetjapken ini perkatadn, ialan-
tas ambil keloear dari kantongnja itoe ka-
loeng moetiara, pakeken di lehernja Goan

Long serta pada kedoea tangannja poen di
kasi pake itoe gelang naga. Dan sebegima-
na djamaknja anak-anak ketjil, Goan Long
beroepa girang boekan maen, toeroen ka
djoebin dan dengen bergoembira dateng sam-
perin ajahnja seraja menanja tjara loetjoe :

+Apa ini barang ada terpake ' dengen be-
toel 7"

Djia San pegang dengen tangannja itoe
kaloeng dan gelang, sembari memperhatiken
dengen teliti, kemoedian ia berkata:

+Beng Tong soeda berlakoe koerang pi-
kir, toch boeat dikasi pake pada anak-anak,
tjoekoep dibeliken sadja barang palsoe, per-
loe apa moesti digoenaken mas dan moeti-
ara jang toelen, kerna tjoema - tjoema me-
ngorbanken oewang tida ada goenanja, lagi
dalem djoemblah jang begitoe besar.”

»Ini doea matjem barang poen memang
ada barang jang soeda tersedia jalah dipake
olehkoe waktoe masi ketjil, boekannja se-
ngadja dibeli,” djawab Beng Tong dengen
bersenjoem.

Djia San memandeng lagi sakali dengen
teliti, bener djoega ia dapetken itoe barang
ada barang lama jang bekas dipake, laloe
ia berkata poela sembari memoedji:

».Dengen mempoenjai ini matjem barang.

sesoenggoenja djoega tiada sala kaloe anak-
koe ada berasal toeroenan orang bangsawan
dan hartawan,”

«Aken tetapi,” saoet Beng Tong dengen
merendah, ,maskipoen bener anak ada poe-
nja sedikit harta poesaka, toch itoe tiada
lebi sebegimana adanja orang-orang tani dan
pendoedoek biasa. Maka bagi ini barang
tiada moestinja pandeng begitoe berharga.”

Sehabisnja berkata-kata, djedjaka kita lan-
tas berpamitan dan balik poelang ka dalem
kebon. Begitoe djoega Joe Nio dan Tek
Tjia berbareng kombali ka dalem kamarnja
sendiri, di mana dengen bernapsoe marika
saling memoedji atas ketjakepan romannja
Beng Tong.

w» Traoesa seboet diapoenja sepasang mata
jang begitoe tjeli soeker tandingan,” achir-
nja berkata Joe Nio, ,memandeng sadja
aken diapoenja koelit badan jang poeti-ber-
si, lemes dan empoek, tjoekoep menarik boe-
at orang taro tjinta padanja. Setacelah di
hari blakang, gadis siapa jang beroentoeng
bisa poenjaken soeami begini matjem, jang
sekalipoen dalem kemiskinan, toch hati aken
traloepoet merasa ridlah dan seneng. Mem-
bitjaraken prihal koelitnja, djangan kata akoe
jang soeda beroesia sedikit banjak tiada bisa

berbandingken dengen dia itoe, maskipoen
Hian Moaij sendiri jang masi beroemoer
moeda, toch aken tiada bisa tandingin dia.
Kaloe memandeng padanja, seperti dapetken
pengrasain dipadoe dengen kembang dia
aken lebi megar, dipadoe dengen Giok dia
aken ada terlebi wangi.”

Dari ini penoetoeran jang sedikit pandjang,
Tek Tjia dapet mengarti bahoea Joe Nie
ini tempo hatinja soeda tergerak, maka itoe
ia lantas menjaoet katanja;

Kaoe dan akoe, Tji-tji, kendati ada bet-
laenan she, tetapi kitaorang poenja perga-
oelan dan pengrasadn satoe sama laen tiada
berbeda seoepama soedara poetoesan peroet.
Memang djoega kaloe memandeng aken ke-
tjakepannja Beng Tong, djangan kata soeker
ditjari di antara orang lelaki, sedeng seka-
lipoen di antara kitaorang prempoean, eo
toch belon tentoe bisa terdapet kadoeanja.”

,Ja, nasib!" kata lagi Joe Nio dengen
keloehan, ,.kitaorang poenja iboe-bapa lan-
taran seraka dengen pandjeran jang bet-
djoemblah besar, soeda nikahken pada si
toea - bangka, membikin idoep kita seperti
djadi tersia - sia, sama sekali tiada bisa di-
harep aken perolehken kesenengan di doenia.
Oh, kaloe sadja bisa dapet laki seperti Lee

Beng Tong, biar mati toch rasanja poeas
djoega !" '

Begitoelah ini doea prempoean moeda jang
mempoenjai soeami toea, rasaken soeatoe
siksadn berat dalem hatinja Sepandjang hari
marika berkeloeh-kesah, mengela napaspan-
djang pendek. _

Itoe hari djoega, sesoedanja makan pagi,
Djia San keliatan telah dateng ka kebon
blakang, di mana ia disamboet oleh Beng
Tong serta persilahken berdoedoek.

»Boekannja anak terlaloe mendesek,” ke-
moedian Beng Tong berkata, ,hanja lanta-
ran menginget nama kebesaran ada satoe
hal paling penting ; maka itoe moehoen Hoe-
tjin soeka toeloeng lantas kirim orang pergi
ka kota radja boeat oeroesin itoe perkara,
soepaja tiada sampe hadepin kegagalan.”

»Ha, ha,” ketawa Djia San seraja berka-
ta teroes, ,sedari itoe hari kita sampe ke-
mari, hari kadoeanja akoe soeda lantas pren-
ta doea orang brangkat ka kota radja, ma-
sakah toenggoe sampe ini hari baroe maoe
oeroes.”

»~Mengapa Hoetjin tadinja tiada maoe
kasi taoe ini hal lebi doeloe pada anak,”
kata lagi Beng Tong, ,soepaja anak bisa
lantas keloearken oewang boeat semoea




— 710 ~

ongkos-ongkos jang moesti digoenaken. La-
gipoen anak tiada mendapet tace, Hoetjin
soeda taro she dan nama apa dalem soerat
ketrangan itoe 7"’
~ ,Kaoe bilang begitoe ada kliroe sekali,”
berkata Djia San, .masakah jang mendjadi
ajah tiada bisa ichtiarken soepaja anaknja
dapet kesempetan boeat toeroet madjoe da-
lem examen, hingga berbalik moesti bikin
kaoe sendiri sampe merogo kantong boeat
goena itoe. Tentang she dan nama jang di-
pake, jalah tetep Lee Koen Giok, melaen-
ken asal tempat kelahiran diganti mendjadi
Ouw Kong. Dan begimana kaoe pikir apa-
kah itoe ada menjotjokin 7"

~,Mengapalah tiada maoe pake ajah poe-
nja she sendiri dan tidakah dengen itoe tja-
ra seperti mengoendjoek ini pengakoean an-
tara ajah dan anak tiada begitoe sah?"

~,Oh, boeat ini ketjintaén jang djoe-
djoer dari anakkoe, soenggoe akoe haroes
merasa bersoekoer sekali. Tapi toch akoe
soeda merasa poeas lebi dari tjoekoep, asal
sadja bisa goenaken itoe panggilan ajah-anak
antara kaoe dan akoe.”

~.Toch sama sekali tida djahatnja boeat
menoekar she, apalagi anak djoega soeda
perna menerima boedi besar dari ajah.”

Selagi' bitjara, toekang masak soeda da-
teng anterken doea mangkok Hoen - thung,
boeat diminoem aken ilangken aoes sewak-
toe hari panas.

»Masakannja ini toekang masak adakah
bisa menijotjokin pada anakkoe?” Menanja
Djia San.

wSemoea baek !" djawab Beng Tong, .ja,
anak ampir loepa boeat kasi tace, sebetoel-
nja anak tiada biasa makan banjak, sebab
badan koerang koeat. dari itoe anak minta
laen kali ‘biarlah diatoer sekenanja sadja.”

»Sebaliknja adalah akoe berslempang toe-
kang masakkoe tida bisa menjenengken pa-
damoe,” berkata Wangwee dengen ketawa,
kemoedian berpaling pada si toekang masak
ia meneroesken: ,Biarlah kaoe maoe ber-
lakoe lebi jakin pada Toa Siang Kong, se-
hingga mendjadiken senengnja dan kaoe ten-
toe nanti dapet persenan bagoes dari akoe.”

Toekang masak itoe memanggoet beroe-
lang-oelang serta berlaloe dari sitoe. Tiada
lama, Dijia San djoega tinggalken Beng Tong
dan pergi keloear, di mana ia prenta pang-
gil doea orang toekang djait boeat bikinken
brapa stel pakeannja Beng Tong.

Meliat begini roepa, Koet Tjoan seming-

K1l




Koetika hari moelai lohor, sala satoe boe-
djangnja tiba - tiba soeda dateng mengadep
Dijia San merapport katanja :

.Go Kho Ja baroesan poelang!”

Berbareng dengen itoe, orang siapa jang
diseboet Go Kho Ja pcen soeda berdjalan
masoek, dengen tangan menenteng doea ma-
tjem barang, sekoedjoer moeka berkringetan'.

+Sedari kapatah Lo Heng soeda poelang?”
tanja Go Kho Ja setelah saling membri hor-
mat dengen Djia San, .Siauw Te djoestroe
lagi berpergian, maka tida bisa menjamboet
sepantesnja.”’

.Baroe poelang tiga hari,” menjaocet Dijia
San, ,dan pergilah masoek toekar pakean
lebi doeloe, kemoedian baroe kitaorang bi-

tjara lagi.”

XXI1V.

Kliroe dalem kliroe, doea goendik tawae-
ken diri Orang atas orang, tiga
gelaran terloeloes oedjian.

Sebegimana soeda ditjeritaken, Khong Dijia
San tjoema ada poenja satoe ade prempoean
Tjhintong, soeda menika pada satoe sastra-
wan miskin bernama Go To Am, jalah itoe
orang jang diperbasaken dalem panggilan
Go Kho Ja. Kedoea fihak ampoenja orang
toea sama soeda meninggal doenia.

Go To Am poenja ilmoe soerat djoega
soeda bisa dibilang tjoekoepan, ia perna pe-
rolehken gelaran Sioe Tjaij dengen sah. Se-
waktoe lebi moeda bebrapa taon, ia poen
perna jakinken ilmoe obat-obatan dan tjara
memereksa penjakit, boleh djadi berkat ke-
giatannja To Am bisa seboet dirinja sebagi
satoe thabib jang pande dan mandjoer.

Itoe tempo, setelah masoek ka dalem,
pergi mandi dan toekar pakean, Kbong Sie
lantas tjeritaken pada sang soeami, halnja
Lee Beng Tong satoe persatoe. Kemoedian
To Am laloe keloear lagi di loear dateng
ketemoeken Djia San, setelah membri hor-
mat dan saling berdoedoek, ia moelai me-
nanja :

.Poelangnja Lo Heng. tentoenja msimba-
wa kabar baek prihal perdagangai tial ke-
oentoengan 7" : "quat

.Ja" saoet Djia San dengen ketawa,
.boeat perkara berdagang boekan akoe o-
mong kosong, asal sadja akoe maoe kerdja-
ken, tentoe soeda bisa dipastiken beroleh
keoentoengan.”

.Mendenger bahoea Lo Heng telah me-
moengoet saorang anak angkat, jang katanja
ada berasal saorang poedjonggo,” begitoe
menanja lagi To Am terlebi djace, ,tetapi
belon tace begimana sesoenggoenija ada dia-
poenja kepinteran 7"

Menoeroet akoepoenja pengliatan mata,
akoe taoe pasti tentoenja itoe anak ada sa-
orang jang poenja pengartian bagoes dalem
ilmoe soerat,* djawab Dijia San, ,sekalipoen
sebenernja akoe sama sekali belon taoe sam-
pe di mana kepandeannja. Sekarang Hian
Moaij Thio kebetoelan soeda poelang, men-
djadi ada tempo baek "boeat bisa tjoba-tjoba
tjari taoe kepandeannja.”

.Sebaliknja dengen Lo Koe ampoenja pe-
mandengan mata jang tadjem,” berkata lagi
To Am, ,bisa memperbedaken dengen baek
sesoeatoe barang moestika, masakah keadaén
orang poenja kepandean bisa djadi kliroe

ken,”

wpi, dalem ilmoe soerat akoe toch
# "o tiada mengarti sama sekali,” kata Djia
San, ,maka itoe biarlah Moaij Thio soeka
toeloeng jakinken.”

~Baeklah, kaloe begitoe,“ achirnja kata T'o
Am, ,apalagi dia ada teritoeng sebagi satoe
keponakan, memang pantes djoega akoe
pergi ketemoeken “

Begitoelah kemoedian bersama Djia San,
marika berdoea laatas dateng di dalem ke-
bon, jang disamboet oleh Beng Tong setja-
ra pantes dan hormat.

~Inilah ada itoe orang jang akoe perna
toetoerken padamoe, sebagi kaoepoenja Kho
Thio, jang djoega ada berasal keloearan dari
satoe Sioe Tjaij."

Beng Tong lantas madjoe membri hormat
dengen sodja kwi, jang dibales djoega oleh
To Am setjara pantes. Sesoeda itoe, mari-
ka bertiga lantas sama berdoedoek.

Dijia San prenta toekang masak aken si-
gra menjediaken. satoe medja perdjamoean.
Maka tiada lama orang - orangnja keliatan
soeda bikin persediin sebegimana diprenta,
begitoelah ini tiga orang poen lantas doe-
doek hadepin medja perhidangan, sambil
minoem arak dan makan barang santapan

jang saben-saben diganti, dengen roepa sa-
nget bergoembirah. .

Dalem begitoe, sebegimana diminta oleh
Djia San, maka To Am poen moelai me-
roendingken hal - hal jang berhoeboeng de-
ngen segala ilmoe karang - mengarang. pan-
toenan, sairan dan laen-laen sebaginja.

Maka kemoedian ternjata, bahoea To Am
ampoenja kepandean sebenernja kala banjak
daripada Beng Tong, kerna sewaktoe be-,
roending soeal-soeal dari doeloekala, kenja-
tadn dari apa jang To Am menanja satoe,
Beng Tong seperti bisa saoetin sepoeloe,
begitoe teges, begitoe lantjar dengen tiada
ada kikoeknja sama sekali, hingga membikin
Beng Tong mirip satoe poedjonggo dari
ini djeman. Begitoe djoega tersebab demi-
kian, Go To Am seperti dibikin terprandjat
sampe ia tiada brani bikin poela laen - laen
pertanjain, sedeng dalem hati diam-diam ia
berpikir katanja :

,Bagi akoe jang mempoenjai pladjaran
tiada terlaloe tinggi, soenggoe soeker aken
bisa djadjakin sampe begimana dalem ada-
nja diapoenja kepandean, sedeng sekarang
sadja ternjata akoe tiada mampoe berende-
ngan dengen dia.”

Sebaliknja Beng Tong dengen lekas soe-

da bisa mendapet taoe orang poenja sean-
tero isi-peroet. la taoce, Go To Am mem-
poenjai pladjaran hanja tiba tjoekoep, tetapi
ada poenja kebisadn bagoes dalem ilmoe
thabib dan obat-obatan, sebab dari peroen-
dingannja, atjapkali ada menoedjoe ka itoe
djoeroesan. :

Demikianlah * pelahan-pelahan orang sam-
pe ka ini soeal, di mana Beng Tong dengen
bernapsoe menanjaken berbagi-bagi tjara ber-
hoeboengan hal memereksa penjakit, sedeng
Go To Am ternjata bisa mengasi ketrangan
satoe persatoe dengen djelas dan beralesan,
hingga membikin Beng Tong merasa amat
poeas, kerna dari mana ia seperti perolehken
satoe kefaedahan jang berarti besar.

Orang minoem dan makan dengen seneng
dan djoega saling beroending dengen tiada
bosennja, sampe matahari soeda silem ka
barat, baroelah perdjamoean ditoetoep dan
Go To Am lebi doeloe berpamitan serta
masoek ka dalem gedong.

~Kaoepoenja Kho Thio boekan sadja ada
beroemoer lebi toea, tapi djoega dia ada
saorang djoedjoer dan poenja banjak penga-
laman,” demikian katanja Dijia San pada
Beng Tong, apabila sang iper telah berla-
loe, ,maka itoe, kaloe ada apa-apa dalem

ilmoe soerat jang kace koerang paham, bo-
lehlah dengen tracesa soengkan kaoe minta
pengoendjoekannja.”

.Boeat ilmoe soerat, itoelah anak rasa
koerang perloe,“ djawab Beng Tong, ,me-
laenken jang anak perloe minta, biarlah zjah
soeka toeloeng bitjaraken pada Kho Thio,
agar soepaja soedi mengadjar anak dalem
hal ilmoe memereksa penjakit serta hoeboe-
nganaja. ltoelah anak tentoe aken merasa
sanget bersoekoer dan bertrima kasi.”

.Kaoe toch tiada berniat aken mendja-
lanken perkerdjain thabib,“ berkata Dijia
San dengen ketawa, .mengapa berbalik se-
karang ingin pladjarken ilmoe demikian, apa-
kah artinja ini?" _

.Soeal kethabiban,“ kata Beng Tong.
_adalah satoe hal jang berkepentingan bae-
kan ketjil, sebab dengen itoe aken sabeén
waktoe bisa menoeloeng orang poenja djiwa.”

.Ja. inipoen ada perkara ketjil dan akoe Y

pastiken tentoe kemaoeanmoe bakal terka-
boel,” demikian achirnja berkata itoe ajah
angkat sembari berlaloe dari sitoe dan ma-
soek ka dalem boeat ketemoeken To Am,
samentara To Am djoega kebetoelan baroe-
san keloear dari kamarnja, begitoe koetika
berpapakan dengen Djia San, ia angkat ta-

ngan membri hormat beroelang.oelang sem-
bari berkata :

+Tadinja akoe tjoema mengira kaoe bisa
beroleh kekajadn begitoe besar, jalah terse-
bab kaoepoenja peroentoengan jang bagoes
dan dasar nasib jang berredjeki besar, boe-
kannja memang sewadjar poenja kebisalin
melebiken laen orang. Tetapi sekarang sete-
lah meliat kaoepoenja pengliatan mata jang
njata begitoe loear biasa, serta bisa memoe-
ngoet anak seperti Beng Tong, soenggoe
akoe moesti merasa bertoendoek dan meng-
hargaken betoel-betoel.”

»~Mendenger Moaij Thio poenja perkata-
an ini,” berkata Djia San dengen amat gi-
rangnja, .tidakah bener Beng Tong memang
mempoenjai sedikit kepandean jang boleh

- diliat, atawa di blakang hari bakal ada ha-
répan boeat kemadjoeannja dalem nama ke-

moeliaén."”

+Boeat membitjaraken diapoenja kepinter-
an, dia aken berendengan dengen segala
sastrawan-sastrawan dari golongan Han Lim."”
sacet To Am dengen sedjoedjoernja hati,
»apalagi memandeng diapoenja roman jang
tjakep dan boedi - perkerti jang sampoerna,
sopan-santoen, menandaken dia tentoe ada
toeroenan orang bangsawan, tetapi tiada

taoe tjara begimana dia bisa saling menga-
koe ajah dan anak dengen Lo Koe?”

Djia San poen lantas menoetoerken satoe
persatoe tentang hal pertemoeannja dengen
Beng Tong

+Ach, soenggoe tiada dinjana, orang jang
mempoenjai roman dan kepandean begitoe
roepa, bisa berasal dari toeroenan orang ta-
ni," berkata To Am dengen menggoleng-go-
lengken kapalanja mengoendjoek iapoenija
tiada bisa pertjaja, .inilah betoel-betoel bi-
kin orang tiada habis mengarti.”

Tetapi," kata Dijia San poela, , maski be-
ner dia keliatan poenja kepinteran baek, ta-
pi toch traceroeng akoe harep Moaij Thio
aken soeka saben - saben membri pimpinan
sepantesnja padanja.”

ONG HWEE [14NG . ) *

